
Útdráttur 

Fæðuöryggi kemur okkur öllum við og þótt að það sé ekki til umræðu dags daglega þá væri 

voðinn vís ef það væri ekki tryggt. Ísland er smáríki sem þarf að takast á við ýmsar hindranir til 

að vera starfrækt sem ríki. Í skjólskenningunni er farið yfir þær hindranir og hver tækifærin eru 

fyrir smáríki til að létta þeim róðurinn. Það er gert með því að leita efnahagslegs, pólitísks og 

samfélagslegs skjóls hjá stærri ríkjum, ríkjastofnunum eða alþjóðastofnunum. < 

 

Til þess að öðlast fæðuöryggi þurfa smáríki einmitt að leita skjóls og fer þessi ritgerð yfir það 

hvernig skjól það er og hvernig nálgast smáríkið það. Fæðuöryggi verður skilgreint og sett í 

samhengi við þetta málefni. Tekin verða fyrir nokkur smáríki innan Evrópu og þau skoðuð út 

frá þeim forsendum sem varpa ljósi á stöðu fæðuöryggis. Þá verður farið yfir hvort að vera 

þeirra innan alþjóðastofnana eða ríkjasambanda hafi áhrif á getu þeirra til að takast á við þá 

áskorun sem fæðuöryggi er. 

Abstract 

Food security affects all of us, and even if we do not constantly dwell with thoughts about it, 

we would be in bad trouble if it was in danger. Iceland is a small state which must tackle all 

sorts of obstacles in order to function as a state. The shelter theory tries to define the 

obstacles and opportunities for small states, which would make this work easier. This is done 

by seeking shelter, economical, political and societal, with larger states, state institutions or 

international institutions. 

 

To obtain food security, small states must seek shelter. This thesis will investigate various 

types of shelters and methods by which small states can find those. Food security will be 

defined in this context. The status of food security will be considered for a few small states 

within Europe. Some of them are participants in international institutions or state coalitions, 

which may influence their ability to tackle the challenge of ensuring food security. 

1 Inngangur 

Fæðuöryggi snertir okkur öll því að án þess er voðinn vís. Að nálgast fæðu er tiltölulega auðvelt 

í dag í ljósi þess að flest okkar þurfa bara að fara í næstu matvöruverslun og versla þar það 

sem okkur lystir eða viljum. Göngum við kannski að matnum vísum? Áhuginn fyrir málefninu 

hefur lengi verið til staðar en tók kipp þegar Rússland hóf innrás sína inn í Úkraínu. Vegna 

innrásarinnar hefur neyð fólks í fátækari ríkjum heims aukist þar sem korn sem framleitt er í 

Úkraínu hefur ekki komist á leiðarenda vegna átakanna sem brutust út þann 24. febrúar 2022. 

Fjórðungur kornsins sem kemur frá Úkraínu fer til ríkja þar sem töluverð fátækt ríkir en þar af 

er 8% af korninu flutt til Egyptalands, 4% til Indlands og 4% til Írans.1 Þetta dæmi sýnir hversu 

viðkvæm fæðukeðjan er á heimsvísu. Hvað þarf að gerast til að þetta öryggi okkar hverfi? Hvað 

gerist ef þetta öryggi okkar hverfur? Áhætturnar eru margar, meðal annars efnahagslegar 

lægðir sem stundum má rekja til átaka eða minnkaðrar getu okkar til að rækta og framleiða 

matvæli vegna loftslagsbreytinga. Í skýrslu sem var gefin út af Þjóðaröryggisráði var farið yfir 

það helsta sem við kemur fæðuöryggi en þar var lögð áhersla á aukna sjálfbærni hér á landi í 

matvælaframleiðslu og aukinni fjölbreytni í þeim matvælum sem framleidd hérlendis. Einnig 

þarf að tryggja lágmarksbirgðir matvæla eða þeirra aðfanga sem notuð til matvælaframleiðslu 

hér á landi, en það má benda á það að samkvæmt skýrslu frá 2009 kom fram að kornbirgðir 

landsins í hruninu voru nokkrar vikur.2 Í þessari ritgerð verður farið yfir fæðuöryggi innan 

smáríkja þar sem hugtakið fæðuöryggi verður rætt, hvort smáríki séu veikari en þau stærri 

þegar kemur að fæðuöryggi og hvort hægt sé að tengja fæðuöryggi smáríkja við 

skjólskenninguna. Farið verður yfir þá kenningu stuttlega til þess að hægt sé að setja hana í 

samhengi við umræðuna um fæðuöryggi. Til samanburðar verða sjö smáríki innan Evrópu 

skoðuð, þar á meðal Ísland, til þess að sjá hvort þau eiga eitthvað sameiginlegt hvað 

fæðuöryggi varðar. Einnig verður skoðað hvort þessi sjö ríki séu með einhverja stefnu vegna 

fæðuöryggis, hvort sem um er að ræða innanríkismál (landbúnaðarstefna o.s.frv) eða  

utanríkismál (hagstæðir viðskiptasamningar o.s.frv). Hugtakið fæðuöryggi verður einnig 

skilgreint, en þótt það hugtak sé ekki ýkja gamalt, þá hefur skilgreiningin farið í gegnum 

                                                      
1 United Nations (2022) The Black Sea Grain Initiative - What is it and why is it important for the world, 

https://news.un.org/en/story/2022/09/1126811 
2 Þjóðaröryggisráð (2022) Skýrsla um mat Þjóðaröryggisráðs á ástandi og horfum í þjóðaröryggismálum, sótt 2025 
af https://www.stjornarradid.is/library/02-Rit--skyrslur-og-skrar/Skyrsla_TH.OR_des22.pdf  

https://www.stjornarradid.is/library/02-Rit--skyrslur-og-skrar/Skyrsla_TH.OR_des22.pdf

ítarlega og vandaða endurskoðun í gegnum tíðina. Einnig verður fjallað um hugtökin 

fæðustjórn (e. food governance) og fæðuveldi (e. food regime). Umræðan um fæðuöryggi 

hefur margar hliðar, meðal annars siðferðislega hlið eða félagslega hlið sem er ekki síður 

mikilvæg, en í þessari ritgerð verður fæðuöryggið skoðað út frá forsendum alþjóðasamskipta. 

Notuð verður aðallega eigindleg aðferð í þessari ritgerð og verður í henni stuðst við fræðirit, 

greinar og opinber gögn. Með mikla óvissu í farteskinu, meðal annars átök og 

loftslagsbreytingar, verður mikilvægt að rýna í þessar spurningar því að áskoranir 

framtíðarinnar munu verða áskoranir allra ríkja, stórra sem smárra.   

 

2 Aðferðafræði 

Þessi ritgerð á að varpa ljósi á stöðu smáríkja þegar kemur að fæðuöryggismálum út frá 

skjólskenningunni og skoða hvort smáríki hegði sér í samræmi við þá kenningu. 

Rannsóknarspurningin verður þessi: leita smáríki skjóls þegar kemur að fæðuöryggi og ef svo 

er, hvernig fara þau að því og hvers eðlis er það skjól. Sú aðferðafræði sem verður notuð við 

gagnaöflun í þessari ritgerð verður eigindleg aðferð, en hún er skilgreind sem viðamikil 

rannsókn á kenningum, hugmyndafræði eða viðamikil rannsókn á einu eða mörgum tilfellum. 

Tól eigindlegrar rannsóknar eru meðal annars textagreining, viðtöl og sjónræn gögn. Helsta 

markmið eigindlegrar rannsóknar, þegar kemur að stjórnmálafræði og alþjóðasamskiptum, er 

að skilja hinn pólitíska raunveruleika einstaklinga, hópa, stofnana og stjórnvalda. Eigindleg 

aðferðafræði notast ekki við töluleg gögn, eða með öðrum orðum, notast ekki við mælanlegar 

einingar til að finna orsakasamhengi, en engu að síður er ekkert sem mælir gegn því að nota 

slík gögn til að styðja mál sitt í eigindlegri rannsókn.3 Þetta málefni er í eðli sínu mjög félagslegt 

þar sem ákvarðanir í þessum málaflokki eru teknar á pólitískum forsendum. Þess vegna er það 

sterkur leikur að notast við eigindlegar rannsóknaraðferðir til að greina frá stöðu mála. Þau 

gögn sem verða notuð í þessari ritgerð eru fræðibækur, fræðigreinar og gögn frá opinberum 

stofnunum. Í ljósi eðlis þeirrar rannsóknar sem fer hér fram verða flest gögn 

framhaldsrannsóknir (e. secondary sources) sem eru greinar og bækur sem geyma gögn sem 

nýtast í ritgerðinni, en einnig verða notaðar frumheimildir (e. primary sources) sem í þessu 

                                                      
3 Lacatus, C. (2025).  Qualitative research in politics and international relations, bls. 4-5. London:  Sage 

Publication, London,  

tilviki eru skýrslur frá alþjóðastofnunum eða stjórnvöldum í umræddum smáríkjum.4  Einnig 

verða töluleg gögn, aðallega um milliríkjaviðskipti og landbúnað, notuð til að varpa ljósi á getu 

smáríkjanna til að vinna að fæðuöryggi. 

Til þess að meta stöðu þeirra smáríkja sem tekin verða fyrir í þessari ritgerð verða nokkrar 

forsendur skoðaðar. Þar má nefna stöðu landbúnaðar, aðgengi að mörkuðum og aðgengi að 

viðeigandi alþjóðastofnunum. Þessar forsendur verða skoðaðar með þeirri skilgreiningu á 

fæðuöryggi sem sett var fram af matvælastofnun Sameinuðu þjóðanna til hliðsjónar og í 

framhaldi reynt að varpa ljósi á ástand smáríkisins í þeim málum. Síðan verður skoðað hvort 

umrædd ríki séu aðilar að sambandsríkjum, alþjóðasamningum eða alþjóðastofnunum og 

skoðað hvort það hafi einhver áhrif á fæðuöryggi innan þeirra. Farið verður yfir rannsóknir um 

þau áhrif sem smáríki hafa innan alþjóðastofnanna og skoðað út frá því hvort þau geta nýtt 

þau áhrif á ákvarðanatöku innan umræddrar stofnunnar til þess að bæta stöðu sína hvað 

fæðuöryggi varðar. Tilgátan sem ég legg fram er sú að smáríki leiti skjóls þegar kemur að 

fæðuöryggi og er það skjól marghliða, eða m.ö.o. er sú skjólsleit ekki bundin einu skjóli heldur 

eiga fleiri en eitt eða öll þrjú skjólin (efnahagslegt, póilitísk og samfélagslegt) þátt í að stuðla 

að fæðuöryggi en farið verður nánar í það í þriðja kafla. Þau ríki sem eru til umfjöllunar í 

ritgerðinni voru valin út frá aðgengi að nauðsynlegum gögnum og einnig var litið til þess að 

hafa þann hóp sem fjölbreyttastan. Þarna má finna eyríki, ríki sem eru á meginlandinu, ríki 

innan og utan ESB sem og EES-ríki. Þetta er gert til þess að niðurstaða rannsóknarinnar verði 

ekki byggð á einsleitum hópi ríkja. Þau ríki eiga það hins vegar sameiginlegt að vera öll í Evrópu 

og vonar höfundur að framtíðarrannsóknir í þessum málaflokki muni bæta við smáríkjum frá 

öllum heimshornum svo að við fáum ennþá skýrari mynd af því hvernig smáríki takast á við 

þetta málefni 

 

3 Fræðileg samantekt 

Það að mismunandi kenningar, nálganir, hugtök og sjónarhorn geta staðið jafnfætis hlið við 

hlið innan alþjóðasamskipta er kallað fræðileg fjölhyggja (e. theoretical pluralism). Það er ekki 

samstaða innan fræðinnar út frá hvaða forsendum við horfum á alþjóðasamskiptin eða hvernig 

við öflum þekkingar í þeim málum. Þegar einstaklingar læra alþjóðasamskipti felst það að 

                                                      
4 Lacatus C. (2025). bls. 52 

miklu leyti í því að skoða kenningarnar í þeim fræðum.5 Átök og ofbeldi 20. aldarinnar höfðu 

mótandi áhrif á sýn okkar á alþjóðastjórnmál. Við lok fyrri heimsstyrjaldarinnar voru 

alþjóðasamskipti sem fræðigrein notuð til að rannsaka orsök stríða og á hvaða forsendum 

friður væri tryggður. Alþjóðasamskipti eru í grunninn á milli þjóðríkja eða fullvalda ríkja en í 

raun fjallar fræðigreinin um samskipti á milli eininga sem ná yfir og umfram landamæri, eins 

og aðilar aðrir en ríkisvald (e. non-state actors) og alþjóðastofnanir.6 

Eins og stjórnmálafræðingurinn Stephen M. Walt benti á er kenninga þörf til að útskýra þær 

upplýsingar sem dynja á okkur daglega. Hann bendir á að þótt þeir sem sjá um að móta stefnur 

á alþjóðavísu hundsi oft fræðilegar kenningar í þeim málum þá notast þeir engu að síður við 

þær þar sem stefnumótunin byggir oft á hugmyndum höfunda á því hvernig heimurinn virkar. 

Þannig að meðvitað eða ómeðvitað nota þeir sem koma að stefnumótun kenningar. Ekki er 

hægt að útskýra flókinn veruleika alþjóðastjórnmála með einni nálgun heldur er það 

samansafn af kenningum sem eiga að gera það. Það er samkeppni þeirra kenninga sem varpa 

ljósi á styrkleika þeirra sem og veikleika. Það er í gegnum þessa samkeppni þar sem 

kenningarnar fara í gegnum endurskoðun sem leiðir til betrumbóta á þeim. 

Meginstreymiskenningar 20. aldarinnar voru raunsæishyggja (e. realism) og frjálslyndisstefna 

(e. liberalism).7 Fræðimenn skjólskenningarinnar vilja meina að meginstreymiskenningarnar 

útskýri ekki hegðun smáríkja en farið verður í þá gagnrýni seinna í kaflanum.8 

3.1 Raunhyggja 

Raunhyggja er ekki bara ein kenning, heldur er þetta samansafn af kenningum sem hafa þróast 

í gegnum tíðina, að miklu leyti í kalda stríðinu. Sú kenning lítur á alþjóðasamskipti sem átök og 

valdabrölt á milli ríkja. Klassísk raunhyggja byggir á kenningum fræðimanna á borð við Hans 

Morgenthau og Reinhold Niebuhr, en þar segir að hegðun ríkja megi rekja til mannlegs eðlis 

sem hefði löngun til að stjórna öðrum og það væri ástæðan fyrir því að ríki færu í stríð.9 

Raunhyggja skiptist í þrjár undirgreinar sem hafa einkennt stefnuna í um eina öld. Þau eru 

                                                      
5 Spindler, M., & Schieder, S. (2014). Theory in international relations.í Manuela Spindler og Siegfried Scieder 

(ritstj.) Theories of international relations.bls . 1-21. Routledge. 
6 Lawson, S.(2012). International Relations - second edition, bls 1.5. Cambridge, Polity 
7 Walt, S. M. (1998). International relations: One world, many theories. Foreign Policy, 29-46. 
8 Baldur Þórhallsson o.fl. (2019). The small state in international relations, Í Baldur Þórhallsson (ritstj.) Small 

states and shelter theory – Icelandic external affairs. London.  Routledge, bls. 16 
9 Walt (1998). 

klassísk raunhyggja, varnarraunhyggja (e. defensive realism) og ágeng raunhyggja (e. 

offensive realism). Klassísk raunhyggja, sem var ríkjandi kenning frá fimmta til áttunda 

áratugar síðustu aldar, var byggð á því að það væri í mannlegu eðli að vilja völd og það eðli 

myndi smitast yfir á ríkið og útskýra hegðun þess á alþjóðavísu. Þess vegna ætti ríki að reyna 

að öðlast eins mikið vald og mögulegt er. Ríkið á að stefna á að vera ofurvald (e. hegemony). 

Varnarraunhyggja er undirgrein sem leit dagsins ljós á áttunda áratug síðustu aldar en ólíkt 

klassískri raunhyggju telur hún hegðun ríkisins ekki vera vegna þess að ríkið sé í eðli sínu 

valdsækið heldur vegna þess að ríkið leitast einfaldlega eftir afkomu (e. survival). Það er 

stjórnleysið (e. anarchy) í hinu alþjóðlega kerfi sem þvingar ríki til þess að sækjast eftir auknu 

valdi því að aukið vald þýðir aukið öryggi. Varnarraunhyggja leggur einnig áherslu á að ríki auki 

ekki völd sín of mikið því að ef ríki sýnir of mikla árásargjarna hegðun getur það leitt til þess að 

önnur ríki sameini krafta sína gegn hinu árásargjarna ríki. Þess vegna ættu ríki að einblína á að 

jafna út valdið. Ágeng raunhyggja sem kom fram í ritinu The Tragedy of Great Power Politics 

frá árinu 2001 er sammála varnarraunhyggju að því leyti að það sé stjórnleysið, ekki eðli 

ríkisins, sem orsakar hegðun ríkja en er ósammála því að ríki ætti að jafna út valdið heldur ætti 

ríkið að stefna að því að vera ofurvald rétt eins og klassísk raunhyggja ræðir um.10 

  

                                                      
10 Mearsheimer, J. J. (2001). The tragedy of geat power politics, W.W. Norton & Company, Inc., New York, bls. 

19-22 

3.2 Frjálslyndisstefna 

Frjálslyndisstefna (e. liberalism) er hugmyndafræði innan alþjóðasamskipta sem á uppruna 

sinn hjá hugsuðum á borð við þýska heimspekinginn Immanuel Kant. Þessi hugmyndafræði 

Kants byggir á því að sett verði á laggirnar stjórnarskrá lýðveldis (e. republican constitution), 

alþjóðaviðskipti og alþjóðalög milli réttarríkja sem vinna að friði með það að lokamarkmiði að 

skapa alþjóðlegt ríkjasamband (e. federation of independent republics) fullvalda ríkja. Taldi 

Kant að lýðræðisríki væru ólíklegri en önnur ríki til að fara í stríð hvert við annað. Norm spiluðu 

þar stórt hlutverk en lýðræðisríki myndu frekar leysa deilur með málamiðlunum en átökum. 

Einnig þurfa leiðtogar lýðræðisríkja að svara fyrir gjörðir sínar gagnvart kjósendum, en það eru 

þeir sem myndu bera mestan skaða af átökum. Til þess að vinna gegn öryggisógninni sem 

stafar af alþjóðakerfinu reiða ríkin sig á efnahagslega samvinnu, alþjóðalög og lýðræðisríki. 

Atburðir síðustu aldar og áratuga hafa verið vatn á myllu fræðimanna sem aðhyllast 

frjálslyndisstefnuna en gögn sýna að ekki bara hefur átökum fækkað síðan seinni 

heimsstyrjöldinni lauk heldur helst í hendur fjölgun lýðræðisríkja við fjölda ríkja sem eru aðilar 

að alþjóðastofnunum.11  

Eftir seinni heimsstyrjöldina voru Bandaríkin öflugasta ríki veraldar og í kjöraðstæðum til að 

byggja upp alþjóðakerfi eftir þeirra höfði. Það kerfi sem þau reistu var byggt á frjálslyndri 

stefnu með stigveldi (e. hierarchy) þar sem opinn markaður, stofnanir og samþykktar reglur 

voru í forgrunni. Bandaríkin hjálpuðu einnig ríkjum sem fóru illa út úr stríðinu efnahagslega og 

aðstoðuðu þau að aðlagast hinu vestræna kerfi. Þær stofnanir sem Bandaríkin hjálpuðu til við 

að reisa voru meðal annars Bretton Woods, Sameinuðu Þjóðirnar og NATO.12 

Evrópusambandið er gott dæmi um fyrirbæri sem er afsprengi frjálslyndrar stofnunarhyggju 

þar sem það á uppruna sinn á eftirstríðsárunum en árið 1951 var Kola- og Stálbandalagið 

(seinna þekkt sem Evrópubandalagið og er kallað Evrópusambandið í dag) stofnað með því 

markmiði að koma í veg fyrir aukna hernaðaruppbyggingu Þýskalands með því að skapa 

                                                      
11 Russet, B. (2013) Liberalism, Í Tim Dunne, Milja Kurki og  Steve Smith (ritst,), International relations theories - 

discipline and diversity, bls. 68-88. Oxford University Press.  
12 Ikenberry, G. J. (2011) Liberal Leviathan - The origins, crisis and the transformation of the 
American world order, bls. 159-160. New Jersey: Princeton University Press. 

markað sem er stærri en bara eitt Evrópuríki og gera ríkin efnahagslega háð hvert öðru. Stríð 

yrðu þar með órökrétt og markaðurinn myndi nota áhrif sín til að vinna gegn þeim.13  

 

3.3 Skjólskenningin 

Stærð ríkja er umdeilt efni þar sem þó nokkrar mælieiningar koma til greina þegar kemur að 

skilgreiningu á þeim. Þar má nefna fólksfjölda, stærð efnahags, stærð landsvæðis og 

hernaðargetu. Oftast er þó notast við mannfjölda þar sem hann helst í hendur við efnahag, 

hernaðarmátt og stærð landsvæðis. Þegar kemur að fólksfjölda sem mælieiningu er 

viðmiðunin tíu til þrjátíu milljónir manna, en oftast nær 10 milljónir.14 Í þessari ritgerð verður 

notast við tíu milljóna markið sem skilgreining á smáríki. Smáríki eru með innbyggðan 

kerfisbundinn veikleika sem lætur þau haga sér á annan hátt en stærri ríki. Veikleikinn sem um 

ræðir er lítill markaður, takmörkuð varnargeta og lítil og takmörkuð stjórnsýsla.15 Þessi 

veikleiki hvetur smáríkin til að leita skjóls, bæði hjá stærri ríkjum og alþjóðastofnunum. Skjólin 

sem smáríkin sækjast í eru þrenns konar, en þau eru pólitískt, efnahagslegt og félagslegt skjól.  

3.3.1 Pólitískt skjól 

Smáríki leitast eftir pólitísku skjóli í ljósi þess að þau eru hernaðarlega veikburða og með litla 

stjórnsýslu miðað við stærri ríki. Þetta setur smáríkin í viðkvæma stöðu þar sem þau eru útsett 

fyrir þvingunum af hendi stærri ríkja. Takmörkuð stjórnsýsla gerir m.a. diplómatík erfiðari fyrir 

smáríkin sem þurfa að leita á önnur mið til að tryggja öryggi sitt á alþjóðlegum vettvangi. Þegar 

leitað er eftir pólitísku skjóli er smáríkið að fá aðstoð stærri ríkja eða alþjóðastofnana í 

varnarmálum, diplómatískum málum og þegar kemur að því að þróa alþjóðleg norm og reglur 

sem eru smáríkjunum hagstæð. Að leita pólitísks skjóls fyrir smáríki dregur úr hættunni fyrir 

þau að verða fyrir þvingunum stærri ríkja. Alþjóðastofnanir eru tól til þess að draga úr 

valdaójafnvægi á milli stórra og smærri ríkja, en í gegnum hagstæð norm og reglur þar sem 

samræður og málamiðlanir ráða ríkjum í stað fákeppnis og einhliða stefna. 

 

                                                      
13 Russet (2013) bls. 108 
14 Baldur Þórhallsson et al. (2019) The Small State in international relations, Í Baldur Þórhallsson (ritstj.)  Small 

states and shelter theory - Iceland's external affairs, bls 14. Routledge. 
15 Baldur Þórhallsson (2019) Introduction. Í Baldur Þórhallsson (ritstj.)  Small stats and shelter theory - Iceland's 

sxternal affairs, bls. 1 Routledge. 

3.3.2 Efnahagslegt skjól 

Efnahagslegt skjól kemur til vegna þess hversu lítill markaður er til staðar í smáríkjum.  

Í ljósi þess eru smáríki meira háð inn- og útflutningi en stærri ríki, sem gerir þau sérstaklega 

berskjölduð gagnvart verðlagssveiflum á heimsvísu og takmörkuðu aðgengi að stærri 

mörkuðum. Smæð ríkja hefur neikvæð áhrif þegar kemur að framleiðslu, fjárfestingum og 

útflutningi, svo fátt eitt sé nefnt. Hagsæld smáríkja veltur að miklu leyti á frjálsu flæði 

fjármagns, vinnuafls og varnings. Aðgangur að frjálsum markaði hefur farsæl áhrif á efnahag 

smáríkja, án þess aðgangs myndi smáríkið ekki ná að dafna. Til þess að koma til móts við þessa 

berskjöldun hafa smáríki leitað skjóls í gegnum hagstæða viðskiptasamninga við stærri ríki eða 

með því að ganga í myntbandalög.16 Má í þessu samhengi nefna EES samningurinn sem tók 

gildi 1. janúar 1994. Þar fékk Ísland, ásamt Noregi og Lichtenstein, aðgang að innra markaði 

Evrópusambandsins, en í stuttu máli byggir sá samningur á fjórfrelsinu, þ.e. frjálsu flæði 

fjármagns, vöru, þjónustu og fólks.17 Smáríki þurfa að vera opin þegar kemur að 

efnahagsmálum og leitast eftir mörkuðum til að tryggja stöðugan útflutning. Smáríki eru oftast 

með mjög einhæfan útflutning af einni til tveimur vörutegundum og þurfa þau oft þar með að 

sérhæfa sig til að geta verið samkeppnishæf á alþjóðamarkaði.18 

 

3.3.3 Samfélagslegt skjól 

Það er í gegnum samskipti við aðra menningu og hugmyndafræði sem samfélagsleg þróun á 

sér stað. Þau ríki sem leyfa aukið flæði fólks og hugmynda njóta farsælli samfélagslegrar 

þróunar en einangruð samfélög sem eru í aukinni hættu á samfélagslegri stöðnum. Þar sem 

fólksfjöldi í smáríkjum er ekki hár er þar ekki mikill fjöldi af listafólki, viðskiptafólki og öðrum 

frumkvöðlum. Þetta hefur áhrif á getu smáríkisins til að koma fram með hugmyndafræði sem 

gagnrýnir ríkjandi hugmyndir, en þetta getur leitt til stöðnunar á félagslegu, mennta- og 

menningarlegu sviði. Með því að eiga í samskiptum við önnur ríki opnast samfélagið fyrir 

                                                      
16 Baldur Þórhallsson og Sverrir Steinsson (2019). A Theory of Shelter. Í Baldur Þórhallsson (ritstj.).  Small states 

and shelter theory - Iceland's external affairs, bls. 24-43. Routledge. 
17 Baldur Þórhallsson (2015). Þátttaka Íslands í Evrópusamrunanum. Í Auðunn Arnórsson, Baldur Þórhallsson, Pia 

Hansen og Tómas Joensen (ritstj.), Saga Evrópusamrunans - Evrópusambandið og þátttaka ‚Íslands, bls. 112. 
Reykjavík: Háskólaútgáfan. 
18 Baldur Þórhallsson (2011). Domestic buffer versus external shelter: viability of small states in the new 

globalised economy. European Political Science, 10, bls. 324-336. 

öðrum og ólíkum hugmyndum sem vinna gegn þeirri stöðnun sem þegar hefur átt sér stað. Í 

ljósi þessa leita smáríki félagslegs skjóls. Með frjálsu flæði hugmynda munu góðu 

hugmyndirnar bera sigur úr býtum gagnvart þeim slæmu á markaðstorgi hugmynda. Ríkjandi 

og úr sér gengin hugmyndafræði og tækni víkja þá fyrir nýrri hugmyndafræði og tækni. Þetta 

er gerlegt m.a. með aðgengi að menntun, en íbúar smáríkja hafa ekki sömu tækifæri til æðri 

menntunar og íbúar stærri ríkja.19 Í tilviki Íslands hefur það notið félagslegs skjóls að mestu 

leyti hjá hinum Norðurlöndunum, aðallega í málefnum menntunar og menningar, þá í gegnum 

Norðurlandaráð, Nordplus eða í menningartengdum samvinnuverkefnum, m.a. í 

kvikmyndagerð.20 Einnig hafa íslenskir vísindamenn fengið, í gegnum EES samninginn, styrki 

og aukið samstarf við aðra vísindamenn innan Evrópusambandsins.21 Samfélagslegt skjól getur 

verið öflugt tól þegar kemur að nýliðunarvanda landbúnaðarins. Eins og Dr. Baldur Þórhallsson 

bendir á er samfélagslegt skjól í formi frjáls flæðis vinnuafls hentugt, en hann tók dæmi um 

Ísland í góðærinu og í hruninu, að þegar efnahagurinn var sterkur og vöntun var á vinnuafli var 

hægt að ráða fólk erlendis frá, það er að segja innan EES. Aðild að EES eykur aðlögunarhæfni 

vinnumarkaðarins.22 Smáríki njóta einnig góðs af frjálsu flæði vinnuafls því að það eru tengsl á 

milli innflytjenda og aukinnar nýsköpunnar ásamt því að hafa góð áhrif á viðskipti.23 

Nordplus er gott dæmi um menntunarmöguleika sem íbúar smáríkja hafa í gegnum 

samfélagslegt skjól en það er verkefni, sem var sett á laggirnar af Norðurlandaráði og um tíu 

þúsund manns frá Norðurlöndunum og Eystrasaltsríkjunum njóta góðs af, en það er 

samvinnuverkefni háskóla og annarra menntastofnanna í þessum ríkjum.24 Smáríki eru með 

hlutfallslega fleiri nemendur sem stunda nám í öðrum löndum. Einnig hafa rannsóknir sýnt 

fram á að nýsköpun og tækniframfarir aukast í smáríkjum ef þau stunda viðskipti við önnur 

ríki, sér í lagi stærri ríki.25 Rannsóknir leika stórt hlutverk í því að berjast gegn fæðuskorti, en 

                                                      
19 Baldur Þórhallsson og Sverrir Steinsson (2019) A theory of shelter. Í Baldur Þórhallsson (ritstj.),  Small states 

and shelter theory - Iceland's external affairs, bls. 24-43 Routledge, London, bls. 24-43 
20 Baldur Þórhallsson et al. (2019). Nordic cooperation. Í Baldur Þórhallsson (ritstj.),  Small states and shelter 

theory - Iceland's external affairs, bls. 115-117. Routledge. 
21 Baldur Þórhallsson (2015). Þátttaka Íslands í Evrópusamrunanum, bls. 113. 
22 Baldur Þórhallsson (2019). European integration: Genuine or false shelter? Í Baldur Þórhallsson (ritstj.),  Small 

states and shelter theory - Iceland's external affairs, bls. 157-158 Routledge. 
23 Baldur Þórhallsson og Sverrir Steinsson (2019) bls. 43. 
24 Baldur Þórhallsson et al. (2019) Nordic Cooperation, Í Baldur Þórhallsson (ritstj.), Small states and shelter 

theory - Iceland's external affairs, bls. 116 Routledge, 
25 Baldur Þórhallsson og Sverrir Steinsson (2019) bls. 42-43. 



18 

 

þar má nefna sem dæmi Alþjóðlegu Hrísgrjónarannsóknastofnunina (e. International Rice 

Research Institute) sem hefur meðal annars þróað afbrigði af hrísgrjónum sem gefa frá sér 

aukna uppskeru en það afbrigði fékk heitið IR8-288-3, en er kallað í daglegu tali IR8. Þetta 

afbrigði var hluti af svokölluðum grænbyltingarafbrigðum (e. Green Revolution variety). 

Þetta eru þau þrjú skjól sem kenningarsmiðir skjólskenningarinnar telja að smáríkin leitist eftir. 

Seinna í þessari ritgerð mun ég fjalla um þá spurningu undir hvaða skjól fæðuöryggið fellur. 

Skjólskenningin sker sig frá klassískum kenningum í alþjóðasamskiptum að nokkru leyti og hafa 

talsmenn kenningarinnar útlistað muninn. Ólíkt raunhyggjunni telur skjólskenningin ekki að öll 

ríki hegði sér eins og að það sé munur á hegðun smáríkja og stærri ríkja. Smáríki leitast ekki 

bara eftir að viðhalda fullveldi þeirra og yfirráðum yfir landsvæði þeirra heldur leitast þau 

einnig við að bæta upp fyrir þann innbyggða veikleika sem fylgir smáríkjunum, það er 

pólitískum, efnahagslegum og samfélagslegum veikleika sem var útskýrður fyrr í ritgerðinni. 

Smáríki eru einnig tilbúnari en stærri ríki til að afsala sér hluta fullveldis síns til að koma í veg 

fyrir einangrun eða valdníðslu af hendi stærri ríkja, en það er eitthvað sem samræmist ekki 

heimssýn raunhyggjunnar. Skjólskenningin sker sig einnig frá frjálslyndisstefnunni að því leyti 

að smáríki leita ekki aðeins eftir samvinnu með öðrum ríkjum eða veru í alþjóðastofnunum til 

þess að tryggja varnir sínar, efnahagslega hagsæld eða vörn gegn utanaðkomandi ógn, heldur 

líka til að skapa menningartengsl og samfélagslega samvinnu þar sem smáríkið sækist einnig 

eftir viðurkenningu annarra ríkja. Skjólið sem smáríkið sækist eftir á ekki bara að hjálpa því að 

tryggja stöðu þess á alþjóðavísu heldur á það einnig að bæta upp fyrir þá innlendu veikleika 

sem rætt var um fyrr í kaflanum.26 

 

3.4  Öryggisfræði 

Öryggisfræði er undirgrein alþjóðasamskipta og á upptök sín í eftirmálum fyrri 

heimsstyrjaldarinnar. Þar var markmið fræðimanna að svara spurningunni um hvað veldur 

stríði. Einnig var lagt upp með að aðskilja þessa spurningu alþjóðasamskipta frá forsendum 

hagfræðinnar, sagnfræðinnar, landafræðinnar og alþjóðalaga og skoða hana út frá afkomu (e. 

survival) þjóðríkja sem öryggisfræðin telur vera helstu orsök þeirra hegðunar sem leiðir til 

                                                      
26 Baldur Þórhallsson et al. (2019). The Small State in international relations, Í Baldur Þórhallsson (ritstj.),  Small 

states and shelter theory - Iceland's external affairs, bls. 16-18. Routledge. 

stríðs. Í grunninn má segja að öryggisfræðin skoði ógnir sem hafa ýmsar birtingarmyndir. Sú 

tegund af ógn sem skilgreindi öryggisfræðina á tímum kalda stríðsins voru bein átök, þ.e. 

milliríkjaátök og hryðjuverk.27   

Seinna meir var hugtakið víkkað og síðan á tíunda áratug síðustu aldar hefur undirfagið 

mannöryggi (e. human security) náð að skjóta rótum sínum í fræðigreininni. Talsmenn 

mannöryggis færðu rök fyrir því að það væri töluvert meira í þessum heimi sem ógnaði lífi og 

limum en bara átök og stríð, m.a. sjúkdómar og stórslys á borð við jarðskjálfta og flóð. Í stuttu 

máli fjallar mannöryggið um öryggi tengt m.a. heilsu, umhverfi, samfélagi og fæðu, með öðrum 

orðum þá er fæðuöryggi undirgrein mannöryggis. Árið 1994 kallaði lífsgæðaskýrsla 

þróunaráætlunar Sameinuðu þjóðanna eftir því að félagshagfræðilegum breytum yrði bætt 

inn í fræðigreinina án þess að draga úr vægi þjóðaröryggis.28 

  

                                                      
27 Collins, A. (2013). Introduction: What is Security Studies. Í Allan Collins (ritstj.), Contemporary security studies, 

bls. 1-2. New York: Oxford University Press. 
28Persaud, R. P. (2013). Human Security. Í Allan Collins (ritstj.), Contemporary security studies, bls. 140-141. New 

York: Oxford University Press.  

4 Fæðuöryggi og fæðuveldi 

4.1 Skilgreining og þróun á hugtakinu fæðuöryggi 

Hugtakið fæðuöryggi á uppruna sinn á áttunda áratug síðustu aldar og hefur verið í stöðugri 

þróun síðan. Tilurð hugtaksins má rekja til aðgerða vegna matarskorts á heimsvísu á áttunda 

áratugnum og á Fæðuráðstefnu Sameinuðu þjóðanna árið 1974 var ákveðið að skilgreiningin 

á fæðuöryggi væri “allt fólk hafi ávallt raunverulegan og efnahagslegan aðgang að nægum, 

öruggum og næringarríkum matvælum til að uppfylla næringarþarfir sínar með frjálsu 

fæðuvali, til að geta lifað virku og heilsusamlegu lífi.29  Árið 1986, fyrir tilstilli Alþjóðabankans, 

var vissum tímaramma bætt við skilgreininguna og var það gert til aðgreina hugmyndina um 

langvarandi hungursneyð sem tengist fátækt frá bráðri og skammvinnri hungursneyð sem yrði 

þá til komin vegna náttúruhamfara eða átaka. Var því bætt við skilgreininguna “ævarandi 

aðgengi allra einstaklinga að nægri fæðu til þess að lifa virku og heilsusamlegu lífi”. Hugtakið 

hefur verið endurskoðað nokkrum sinnum síðan þá en sú skilgreining sem notast er við í dag 

leit dagsins ljós árið 2009 á World Summit of Food Security þegar hugmyndinni um stöðugleika 

í matvælaframleiðslu var bætt við skilgreininguna.  

Hugtakinu fæðuöryggi hefur verið skipt upp í fjórar hliðar (e. dimensions). Þær nefnast 

framboð (e. availability), aðgengi (e. accessibility), nýting (e. utilization) og stöðugleiki (e. 

stability). Þegar rætt er um framboð er farið yfir það þegar matur er framleiddur innanlands 

eða keyptur erlendis frá. Aðgengi manns að mat byggir á getunni til flutnings og þeim innviðum 

sem þarf til að tryggja hann. Sú hlið ræðir einnig um getu einstaklinga til að kaupa matinn. 

Nýting er þegar einstaklingur getur gengið að því vísu að fæðan sem hann neytir og vatnið sem 

hann drekkur sé nægilegt og öruggt og nýtist þar með til að lifa heilbrigðu lífi á sínum eigin 

forsendum. Stöðugleiki er það ástand þar sem þjóð- og samfélög verða að geta staðið af sér 

áföll á fæðukeðjunni, sem eru annaðhvort af hendi náttúrunnar- eða mannavöldum. Það hefur 

komið til tals að bæta fimmtu hliðinni við, sem væri sjálfbærni (e. sustainability) sem tekur á 

langtímamarkmiðum í málefnum fæðuöryggis.30 Sjálfbærni er þarna skilgreind sem kerfi sem 

                                                      
29 Landbúnaðarháskóli Íslands (2021). Fæðuöryggi á Íslandi - Skýrsla unnin fyrir atvinnuvega- 
og nýsköpunarráðuneytið. Rit LBHÍ. Þýðing fengin úr skýrslu Landbúnaðarháskólans um fæðuöryggi. 
30 Peng, W., & Berry, E. M. (2019). The concept of food security. Encyclopedia of food security and sustainability, 

2(1), 1-7. 

vinnur að sínu markmiði án þess að draga úr getu komandi kynslóða til að nýta það. Sjálfbærni 

og fæðuöryggi vinna að sama markmiði, en ofnýting á endurnýjanlegum auðlindum getur 

komið sér illa fyrir komandi kynslóðir. Stýring á náttúruauðlindum er því mikilvæg þegar kemur 

að fæðuöryggi, bæði í samtímanum og í framtíðinni. Einnig er talið að efnahagslegur og 

samfélagslegur stöðugleiki sé mikilvægur í ljósi þess að hann skapar aðstæður þar sem 

framboð (e. availability) á mat er til staðar.31 

Fæðuöryggi er áskorun, sérstaklega í ljósi mikillar fólksfjölgunar en talið er að fólksfjöldi verði 

um 9,7 milljarðar árið 2050. Þetta mun hafa í för með sér töluverð áhrif þar sem aukin 

eftirspurn eftir mat mun leiða til aukinnar framleiðslu með tilheyrandi umhverfisáhrifum. Í 

greininni The Science of Food Security frá árinu 2018 er rætt um stefnubreytingu (e. 

megatrend) en hún er skilgreind sem gífurleg breyting sem á sér stað í efnahagslegum, 

félagslegum, tæknilegum, stjórnarfarslegum og umhverfislegum málum og getur haft 

langtímaáhrif á tilteknum svæðum. Í samhengi við fæðuöryggi fer greinin í fimm 

stefnubreytingar sem munu eiga sér stað á næstu tuttugu árum á sviði matvælaframleiðslu en 

þær eru minnkandi auðlindir, aukning þéttbýlis (e. urbanization), vaxandi risaborgir (e. 

growing megacities), breytt lýðfræði og nýjar stefnur í mataræði. Til þess að tryggja 

fæðuöryggi þarf að skoða framleiðsluferlið, sér í lagi fæðutap (e. food loss) og matarsóun (e. 

food waste). Fæðutap er þegar affall verður af mat við framleiðslu, en matarsóun er matur 

sem tapast í verslunum og hjá neytendum. Á meðan hið fyrrnefnda er algengara í þriðja heims 

ríkjum er matarsóun algengari í hinum vestræna heimi. Talið er að í fæðukeðjunni tapist um 

1,6 milljón tonn af mat og 1,3 milljón tonn af þeim mat er ennþá ætur. Það að koma í veg fyrir 

fæðutap og matarsóun er, samkvæmt greinarhöfundi, mikilvægur hluti þess að tryggja 

fæðuöryggi. Til þessa þarf að horfa til vísinda- og tækniframþróunar á sviði matvæla en 

varðveisla matvæla (e. food preservation) leikur þar stórt hlutverk þar sem það kemur í veg 

fyrir skemmdir á matvælum sem þarf oft að flytja langar vegalengdir frá dreifbýli til borgar og 

þéttbýlis. 

Einnig þarf hugarfarsbreytingu þar sem það þarf að víkja frá því að mæla matvælaframleiðslu 

í tonnum/hekturum í það að mæla hana út frá sjálfbærni og næringargildum, en sjálfbærnin 

þarf að tryggja líffræðilegan fjölbreytileika (e. biodiversity), öryggi fyrir umhverfið, aðgengileg, 

                                                      
31 Berry E.M. et al. (2015). Food security and sustainability: can one exist without the other? Public Health 

Nutrition 18(13), bls. 2293-2303. 

næringarrík og örugg matvæli. Önnur leið til að takast á við fæðuöryggi er að minnka ofneyslu, 

en þá er hægt að auka fæðuöryggi án þess að það hafi neikvæð áhrif á umhverfið.32  

Hér fyrir neðan er tafla sem mun skipta upp þeim víddum sem rædd voru fyrr í kaflanum og 

skoða til hvaða skjóls yrði leitað, ef það á við. 

 

Víddir Pólitískt skjól Efnahagslegt skjól Samfélagslegt skjól 

Framboð  x  

Aðgengi  x  

Nýting    

Stöðugleiki x x  

Sjálfbærni x  x 

Tafla 1. Víddir fæðuöryggis og viðeigandi skjól 

 

  

                                                      
32 Cole, M. B., Augustin, M. A., Robertson, M. J., & Manners, J. M. (2018). The science of food security. npj Science 

of Food, 2(1), 14. 

4.2 Fæðuveldi 

Hugtakið fæðuveldi (e. food regime) er nytsamlegt hugtak til þess að setja fæðuna í samhengi 

við ríkjandi stjórnarkerfi (e. global power system) þar sem hægt er að fylgjast með þróun þeirra 

kerfa í gegnum tímann. Í sögulegu samhengi hafa verið þrjár fæðurstjórnir, þ.m.t. breska 

fæðuveldið (1870-1930), bandaríska fæðuveldið (1950-1970) og svo að lokum fæðuveldi undir 

markaðshyggjunni, sem er enn við lýði í dag. Breska fæðuveldið sem var við lýði frá 1870-1930 

var hluti af nýlendustefnu þeirra, en þar voru matvæli, bæði korn og kvikfé, innflutt frá 

nýlendum breska heimsveldisins. Þetta var hagstætt fyrir heimsveldið þar sem þarna voru ódýr 

matvæli útveguð fyrir hina sívaxandi iðnaðarstétt (e. industrial classes) í Evrópu. Þrátt fyrir að 

vera hvalreki fyrir breska heimsveldið og Evrópu, þá olli þetta fyrirkomulag miklu efnahagslegu 

ójafnvægi sem leiddi til þess að hungursneyð skall á vissum hlutum heimsins. Þetta kerfi leið 

undir lok í byrjun 20. aldar með falli gullfótarins, átaka innan Evrópu og aðgerða gegn 

heimsvaldastefnu.  

Fæðustefna (e. food policy) var aðallega í höndum þjóðríkja þar til seinni heimsstyrjöldin skall 

á. Þjóðabandalagið (e. League of Nations) vissi af mikilvægi þess að hafa góða fæðustefnu, en 

áður en eitthvað var gert í þeim málum hafði seinni heimstyrjöldin byrjað og áætlanirnar um 

fæðustefnu náðu ekki að líta dagsins ljós. Árið 1944 var komið á fót Matvæla- og 

landbúnaðarstofnun Sameinuðu þjóðanna (e. Food and Agriculture Organization) og var 

tilgangur stofnunarinnar að berjast gegn hungri á öryggislegum og siðferðilegum forsendum. 

Hins vegar myndaðist ágreiningur um tilgang stofnunarinnar þar sem upp koma atvik þar sem 

aðgerðir í nafni fæðuöryggis gætu skaðað viðskipti og jafnvel haft áhrif á þjóðarhagsmuni. Slík 

átök eru á milli annars vegar þeirra sem telja að fæðustjórnun (e. food governance) ætti að 

heyra undir miðstýringu sem tekur mið af langtíma markmiðum og hins vegar þeirra sem telja 

að fæðustjórnun ætti að vera í höndum einkaaðila eða þjóðarhagsmuna sem leggja meiri 

áherslu á skammtímamarkmið. Átök af þessu tagi eru gegnumgangandi í sögu fæðustjórnunar.  

Undir leiðsögn Boyd Orr, lávarðs, átti að setja á laggirnar Alþjóðlega fæðuráðið (e. World Food 

Board) sem hafði það að markmiði að hafa til reiðu alþjóðlegar varabirgðir af korni, koma á 

jafnvægi á heimsmarkaðsverði á mat og skapa grundvöll fyrir að stofnanir, sem sjá um 

markaðsstefnu og þróunarlán, vinni í samræmi við markmið fæðuöryggis. Þessi nefnd naut 

hins vegar ekki stuðnings Bandaríkjanna og Bretlands í ljósi þess að markaðsöflin höfðu sterk 

ítök hjá stjórnvöldum í þeim löndum. Það er þess vegna sem Alþjóðlega fæðuráðið náði sér 

ekki á strik. Fæðustjórnun var að miklu leyti stjórnað af valdamiklum vestrænum ríkjum. Í ljósi 

þess urðu Bandaríkin þungamiðja fæðustjórnunarinnar og er þess vegna kallað Bandaríska 

fæðuveldið sem ríkti frá 1950 til 1970. Bandaríkin notuðust við fæðu til að hjálpa til að berjast 

gegn hungri og um leið að halda kommúnisma í skefjum þegar ríki í suðri voru að öðlast 

sjálfstæði og opna markaði sína. Áttundi áratugur síðustu aldar var viðburðaríkur þegar kom 

að fæðustjórnun. Bylgja hungursneyðar, hækkandi olíu- og matvælaverðs lagði grundvöllinn 

að þriðja og núverandi fæðuveldi, sem er undir markaðshyggjunni. Spjótin beindust að 

Matvæla- og landbúnaðarstofnuninni og var hún gagnrýnd fyrir vanhæfni til að takast á við 

vandamálið. Þessi umrædda krísa braut niður jafnvægið sem var undir fæðuveldi 

Bandaríkjanna og ruddi veginn fyrir markaðshyggjuna sem skapaði það fæðuveldi sem er enn 

við lýði í dag. Sú hugmyndafræði hefur verið gagnrýnin á aðkomu ríkis að fæðukerfinu og barist 

fyrir auknu markaðsfrelsi í þeim málum.33  

Ástæða þess að farið var inn í þessa söguskoðun á fæðuveldi var til þess að varpa ljósi á það 

kerfi sem smáríkin lifa við. Við lifum á tímum þar sem markaðurinn stjórnar flæði matvæla og 

smáríki þurfa að aðlaga skjólsleit eftir því. Fyrir tíma markaðshyggjunar sem leiðandi fæðuveldi 

hefðu smáríki eflaust þurft leita meira að pólitísku skjóli en efnahagslegu, sem er það helsta 

skjól sem þau leita til í því umhverfi sem þau lifa við í dag. Næsti kafli mun fara nánar í það til 

hvaða skjóls fæðuöryggið telst. 

 

 

  

                                                      
33 McKeon, N. (2015). Food security governance - Empowering communities, regulating corporations, bls 12-18. 

Routledge. 

5 Helstu áskoranir og tækifæri 
Burtséð frá því hvort ríki teljist til smáríkis eða ekki, horfast öll ríki í augu við svipaðar áskoranir 

þegar kemur að fæðuöryggi. Munurinn, eins og mun koma fram í kaflanum um 

skjólskenninguna, er hvernig smáríki takast á við umræddar áskoranir ólíkt öðrum ríkjum. Þær 

áskoranir sem verða teknar fyrir eru viðskipti, loftslagsbreytingar og nýliðun og mannekla 

innan landbúnaðarstéttarinnar. 

5.1 Efnahagslegar áskoranir 

Vegna smæðar smáríkja eru þau viðkvæmari gagnvart efnahagssveiflum á alþjóðavísu í ljósi 

þess að þau eru háðari milliríkjaviðskiptum en stærri ríki.34 Þar eiga matvæli sinn sess, en 

samkvæmt íslenskum tölum frá 2021 er innlend framleiðsla á grænmeti 43% og framleiðsla á 

kornmeti til manneldis 1% á meðan aðrir fæðuflokkar (kjöt, egg og mjólkurvörur) eru að mestu 

leyti framleiddar hér á landi.35 Ef til átaka kæmi eða náttúruhamfara sem hefðu áhrif á 

milliríkjaviðskipti við Ísland myndi skapast hér hættuástand, en engu að síður yrði hér ástæða 

til að notast við svokallaða lýðræðislega samtakastefnu (e. democratic corporatism) sem 

byggir á kenningum stjórnmálafræðingsins Peter Katzensteins, en það er þegar stjórnvöld, 

verkalýðsfélög og atvinnurekendur vinna saman að því að auka sveigjanleika ríkisins til að 

takast á við efnahagssveiflur á alþjóðavísu.36  

Ef við tökum nærtækara dæmi þá hafði matvælaverð á heimsvísu hækkað verulega í fæðukrísu 

sem átti sér stað 2007-2012 og tók svo ennþá stærri kipp vegna Covid-19 og Úkraínustríðsins.37 

Eins og var farið inn á fyrr í ritgerðinni, þá telst það til fæðuöryggis að geta nálgast fæðu og féll 

það undir hliðina (e. dimension) aðgengi. Íbúar smáríkis sem búa við miklar efnahagssveiflur 

gætu átt erfiðara en íbúar stærri ríkja með að nálgast innflutta fæðu í krísu. Að því leyti gæti 

það reynst sterkur leikur að leita lausna í gegnum lýðræðislega samtakastefnu, en það var gert 

                                                      
34 Baldur Þórhallsson og Sverrir Steinsson (2019). bls. 38. 
35 Landbúnaðarháskóli Íslands (2021) Fæðuöryggi á Íslandi - Skýrsla unnin fyrir atvinnuvega- og 

nýsköpunarráðuneytið, Rit LBHÍ nr. 139, bls. 1. 
36 Baldur Þórhallsson og Sverrir Steinsson (2019). bls. 38. 
37 Denning, G. (2023). Universal food security - How to end hunger while protecting the planet, bls. 10-11. New 

York: Columbia University Press. 

í hruninu þegar aðgerðir innanlands komu í veg fyrir hátt atvinnuleysi, fjölda gjaldþrota og 

óðaverðbólgu, en ekki er víst að þetta fyrirkomulag sé hagkvæmt til lengri tíma litið.38 

Eins og kemur fram í skjólskenningunni eru markaðir smáríkja minni og ekki jafn fjölbreyttir og 

þeir sem eru í stærri ríkjum. Þetta helst í hendur við landbúnað smáríkja en þegar tölur eru 

skoðaðar sést að í 11 af 15 smáríkjum telja þrjár stærstu landbúnaðarafurðirnar jafnmikið eða 

meira en helming framleiðslunnar. Þegar sömu forsendur eru skoðaðar hjá stærri ríkjum sést 

að í 6 af hverjum 12 stærri ríkjum telja þrjár stærstu landbúnaðarafurðirnar um helming eða 

meira en helming landbúnaðarframleiðslunnar. Þarna eru tölur skoðaðar út frá tíu milljóna 

markinu sem lagt var upp með í byrjun ritgerðarinnar og í meðaltali hjá smáríkjum telja þrjár 

stærstu landbúnaðarafurðirnar 59,6% heildarframleiðslunnar á meðan í stærri ríkjum er talan 

51,9%.39 Hér fyrir neðan sjáum við töflu þar sem ríki Evrópusambandsins ásamt þeim öðrum 

sem eru tekin til umfjöllunar í ritgerðinni er raðað út frá stærð, frá fjölmennasta til fámennasta 

og hversu stór hluti af landbúnaðarframleiðslu er í höndum þriggja stærstu 

landbúnaðarafurðanna.40 

 

 

 

 

 

 

 

 

 

 

Mynd 1. Stærð ESB-ríkja og hluti þrigga stærstu landbúnaðarafurða (yfir 50%) 

                                                      
38 Baldur Þórhallsson (2011) Domestic buffer versus external shelter: Viability of small states in the new 

globalized economy. European Political Science, 10, 324-336. 
39 EU Country factsheets https://agriculture.ec.europa.eu/cap-my-country/performance-agricultural-

policy/agriculture-country/eu-country-factsheets_en  
40 Þarna eru bara tölur frá aðildarríkjum ESB þar sem ekki öll gögn sem sýndu sundurliðun á landbúnaðarafurðum 

út frá sömu mælieiningum. 

https://agriculture.ec.europa.eu/cap-my-country/performance-agricultural-policy/agriculture-country/eu-country-factsheets_en
https://agriculture.ec.europa.eu/cap-my-country/performance-agricultural-policy/agriculture-country/eu-country-factsheets_en

Þetta, rétt eins og stærð markaðar veldur vissum innbyggðum veikleika smáríkja þegar kemur 

að fæðuöryggi. Þótt Ísland standi sig vel þegar kemur að matvælaframleiðslu þarf að taka inn 

í dæmið er skilgreiningin á fæðuöryggi að allt fólk hafi ávallt raunverulegan og efnahagslegan 

aðgang að nægum, öruggum og næringarríkum matvælum til að uppfylla næringarþarfir sínar 

með frjálsu fæðuvali, til að geta lifað virku og heilsusamlegu lífi. Það, samkvæmt skýrslu 

Landbúnaðarháskóla Íslands, þýðir að ekki sé nóg að framleiða nóg af mat út frá hitaeiningum 

einum og sér heldur þarf að taka inn í dæmið fjölbreytileika matvæla til að tryggja 

næringarþarfir fólks. Þess ber að geta að samkvæmt tölum frá 2020 samsvarar innlend 

framleiðsla á grænmeti 43% af markaðnum og þar að auki er hún háð innflutningi á áburði.41 

Til að setja þessa tölu í samhengi leggur Landlæknir fram þær ráðleggingar að Íslendingar neyti 

fimm skammta af grænmeti sem og ávöxtum á dag eða um 500 grömm. Þetta bendir til þess 

að Ísland þurfi að flytja inn grænmeti svo hægt verði að fá þá næringu sem fæst úr grænmeti. 

Það er ekki eina tilvikið þar sem Ísland stendur höllum fæti næringarlega, en samkvæmt 

ráðleggingum Landlæknis segir: Æskilegt er að velja fyrst og fremst matvæli sem eru rík af 

náttúrunnar hendi, svo sem grænmeti, ávexti, ber, hnetur, fræ, heilkornavörur, baunir, linsur, 

feitan og magran fisk, olíur, fituminni mjólkurvörur og kjöt og vatn til drykkjar. 

                                                      
41 Landbúnaðarháskóli Íslands (2021) Fæðuöryggi á Íslandi - Skýrsla unnin fyrir atvinnuvega- og 

nýsköpunarráðuneytið, Rit LBHÍ nr. 139, bls. 16. 

Þegar litið er á þennan lista sést glögglega að stór hluti af því sem er á honum er annaðhvort 

ekki ræktað á Íslandi eða þá í litlu magni þar sem langflestar kornvörur og ávextir er innflutt.42 

Í ljósi þess er sá hluti fæðuöryggis sem er skilgreindur sem aðgangur að nægum, öruggum og 

næringarríkum matvælum til að uppfylla næringarþarfir sínar að mestum hluta háður 

innflutningi.  

 

5.2 Loftslagsbreytingar 

Önnur áskorunin sem við horfumst í augu við eru loftslagsbreytingar. Það er visst vandamál að 

stór hluti losunar gróðurhúsalofttegunda og annarra vandamála á borð við minnkun á 

líffræðilegum fjölbreytileika og vatnsskorti má rekja til landbúnaðar og landnýtingarbreytinga 

(e. land-use change).43 Loftslag er mynstur veðurfars sem á sér stað á löngum tíma. 

Loftslagsbreytingar eiga sér stað vegna aukins útblásturs svokallaðra gróðurhúsalofttegunda 

en þau helstu eru koltvíoxíð, metan og nituroxíð. Það sem þessar lofttegundir gera er að fanga 

hita á yfirborði jarðar og þrátt fyrir að þær séu ekki nýjar af nálinni, þá hefur útblástur á þessum 

efnum aukist svo um munar síðan í iðnbyltingunni. Áhrif loftslagsbreytinga á 

matvælaframleiðslu eru töluverð, en þar má m.a. nefna hækkun hitastigs á yfirborði jarðar, 

bráðnun jökla sem hefur áhrif á farveg fljóta, súrnun sjávar og öfgafull veðurskilyrði s.s. þurrk, 

storma og eldsvoða. Loftslag er lykillinn að því að ákveða hvaða matvæli sé hægt að rækta 

hvar. Kynslóðir bænda hafa í gegnum aldirnar þróað með sér þekkingu, í gegnum reynslu og 

tilraunir, þar sem þeir finna út hvaða tegundir matvæla væri hagstæðast að framleiða. Hin 

mismunandi áhrif loftslagsbreytinga munu ekki koma öll á sama tíma, en á meðan hækkun 

sjávarmáls verður eitthvað sem mun gerast hægt og bítandi eru önnur áhrif, eldsvoðar, flóð 

o.fl. eitthvað sem við upplifum nú þegar. Einnig verða áhrif loftslagsbreytinga mismunandi eftir 

því hvar á jörðinni þau verða, en uppskerubrestur mun verða á suðrænum slóðum (e. tropical 

and sub-tropical) á meðan hækkun hitastigs um 1,5 gráður getur haft jákvæð áhrif á uppskeru 

á landsvæðum á borð við Norður-Asíu og Norður-Evrópu. Sveitabýli sem hafa litla innkomu 

                                                      
42 Embætti Landlæknis (2014). Ráðleggingar um mataræði fyrir fullorðna og börn frá tveggja ára aldri, Reykjavík: 

Embætti Landlæknis.  
43 Soussana, J. F., Fereres, E., Long, S. P., Mohren, F. G., Pandya-Lorch, R., Peltonen-Sainio, P., ... & Braun, J. 

(2012). A European science plan to sustainably increase food security under climate change. Global Change 
Biology, 18(11) 

eru sérstaklega viðkvæm fyrir loftslagsbreytingum þar sem þurrkar, flóð og önnur öfgafull 

veðurskilyrði geta eyðilagt uppskeru þeirra. Einnig geta loftslagsbreytingar haft gífurleg áhrif 

á þau samfélög sem stunda fiskiveiðar, en öfgafull veðurskilyrði geta eyðilagt lífsviðurværi 

þeirra, markaðstengda innviði, lífríki og báta.44 

 

5.3 Loftslagsbreytingar í alþjóðlegum skilningi 

Loftslagsbreytingar koma okkur öllum við og það yrði erfitt fyrir eitt ríki að takast á við það 

vandamál. ESB er framarlega í þessum málum vegna stefnu þeirra í umhverfismálum sem fjalla 

m.a. um lýðheilsu og vernd á náttúruauðlindum. ESB er einnig þátttakandi í öðrum 

alþjóðlegum samningum á borð við Parísarsáttmálann sem hefur það að markmiði að vinna 

gegn hlýnun jarðar og tryggja að sú hlýnun haldist við 1,5 gráður á Celsíus að meðaltali og fari 

ekki yfir 2 gráður. Í samræmi við þessa stefnu hefur ESB sett það markmið að minnka losun 

gróðurhúsalofttegunda um 55% frá því sem hún var árið 1990. Einnig ætlar sambandið að 

verða kolefnishlutlaust fyrir 2050. Meðal annarra umhverfistengdra verkefna sem ESB stefnir 

að er að tryggja hreint vatn, líffræðilega fjölbreytni og matvæli á viðráðanlegu verði fyrir alla.45 

EFTA ríkin taka einnig þátt í baráttunni við loftslagsbreytingar en þeirra markmið er svipað því 

markmiði sem ESB hefur sett sér. Noregur og Ísland hafa lýst því yfir að þau ætli að standa við 

þá stefnu að draga úr útblæstri gróðurhúsalofttegunda í samræmi við stefnu ESB.46 

 

5.4 Skortur á nýliðun og fækkun í bændastéttinni.  

Þriðja áskorunin sem blasir við fæðuöryggi er nýliðunarvandi og meðalaldur 

bændastéttarinnar. Í október 2024 sagði formaður Bændasamtakanna á Íslandi að meðalaldur 

í bændastéttinni væri 66 ára og að leggja þyrfti áherslu á nýliðun meðal annars með því að 

skapa aukin tækifæri í greininni þar sem mikill áhugi á landbúnaði væri hjá ungu fólki.47 Í 

                                                      
44 Denning, G. (2023). bls. 121-127 
45 Cifuentes-Faura, J. (2022). European Union policies and their role in combating climate change over the years. 

Air Quality, Atmosphere & Health, 15(8), 1333-1340. 
46 EFTA News (2015).Climate policy and the EEA agreement. Sótt 28.4.2025 af https://www.efta.int/media-

resources/news/climate-policy-and-eea-agreement  
47 Magnús Hlynur Heiðarsson (2024, 12. Okt.). Meðalaldur bænda er 66 ár - tryggja þarf nýliðun. Sótt 2025 af 

https://www.visir.is/g/20242634066d/medalaldur-baenda-er-66-ar-tryggja-tharf-nylidun  

https://www.efta.int/media-resources/news/climate-policy-and-eea-agreement
https://www.efta.int/media-resources/news/climate-policy-and-eea-agreement
https://www.visir.is/g/20242634066d/medalaldur-baenda-er-66-ar-tryggja-tharf-nylidun

greininni Determining Factors of Farm Exit in Agriculture in Switzerland frá 2015 varpa 

greinahöfundar ljósi á mögulegar forsendur þess að fólk bregður búi í Sviss.48  Meðal þeirra 

forsendna sem rætt var um í greininni var aldur, barneignir, menntun og atvinnuleysi. Því eldri 

sem bændur eru, því líklegri eru þeir til að bregða búi en það má mögulega rekja til minnkandi 

vinnugetu vegna aldurs. Barneignir hins vegar drógu úr líkum á því að bændur myndu bregða 

búi en á meðan öruggur arftaki væri að búinu myndi það nánast koma í veg fyrir það. 

Háskólamenntun hefur neikvæð áhrif á það hvort fólk stundi búskap og sama má segja um 

atvinnuleysi í ljósi þess að aukið atvinnuleysi skapar skort á tækifærum til að bregða búi.49 

Þegar Evrópusambandið er skoðað í þessu samhengi sést að ástandið er ekki ósvipað þar, en 

á árunum 2005-2014 fækkaði starfsmönnum í landbúnaði um 26% og árið 2013 var þriðjungur 

allra bænda yfir 65 ára meðan aðeins 6% voru yngri en 35 ára. Ein ástæðan fyrir því að nýliðun 

gengur ekki vel er sú að skortur er bæði á landsvæði og fjármagni til þessa að hefja búrekstur, 

sem og mikil tregða eldri bænda til að setjast í helgan stein. Að hefja og ljúka búskap er nátengt 

að því leyti að nýr bóndi getur ekki hafið rekstur fyrr en eldri bóndi hefur hætt honum. 

Evrópusambandið hefur tekið viss skref til að bæta þetta, meðal annars hefur sameiginlega 

landbúnaðarstefnan lagt fram tillögu þess efnis að aðildarríki nýti allavega 2% af 

beingreiðslunni sem þau fá til að styðja við unga bændur.50 Eins og bent var á fyrr í ritgerðinni 

getur samfélagslegt skjól bætt þetta ástand í ljósi þess að ef starfskraft vantar í tilteknum geira 

er hægt að nálgast hann í gegnum alþjóðasamninga á borð við EES, sem tryggir frjálsa för 

vinnuafls. Það gæti reynst mjög vel landbúnaði í smáríki, sem er að horfast í augu við 

minnkandi starfskraft. 

5.5 Skjól fæðuöryggis 

Að vissu leyti er hægt að færa rök fyrir því að málefni fæðuöryggis eigi heima undir öllum 

skjólunum en vægið á milli þeirra getur verið mismunandi. Íslensk matvælaframleiðsla er að 

                                                      
48 Sviss fellur undir skilgreininguna á smáríki 
49 Ferjani, A., Zimmermann, A., & Roesch, A. (2015). Determining factors of farm exit in agriculture in Switzerland. 

Agricultural Economics Review, 16(1), 59-72. 
50 Viaggi, D. (2019). Entry and exit of farmers across the EU. Í Sophia M. Davidova, Kenneth J. Thomson og Ashok 

K. Mishra (ritstj.) Rural Policies and Employment: TransAtlantic Experiences, bls. 197-207. London: World 
Scientific Publishing Europe. 

miklu leyti háð innflutningi á aðföngum, þ.e. eldsneyti, áburði o.s.frv..51 Það eitt og sér bendir 

á mikilvægi þess að hafa aðgang að stærri markaði á alþjóðavettvangi. Hluti af efnahagslegu 

skjóli felst í því að fá aðgang að stærri markaði og hugsanlega niðurfellingu á sameiginlegum 

inn- og útflutningshöftum en það gerir hina innfluttu vöru ódýrari og um leið útflutningsvöru 

smáríkisins samkeppnishæfari.52  

Einnig má færa rök fyrir því að fæðuöryggi falli undir samfélagslegt skjól í ljósi þess að 

Landbúnaðarháskólinn er í samstarfi við aðra háskóla í gegnum Nordplus og Erasmus+.53 Þar 

getur myndast frjór farvegur rannsókna sem geta hjálpað nýsköpun í landbúnaði, en 

Landbúnaðarháskólinn hefur talað fyrir því að aukin tæknivæðing og þekking gæti meðal 

annars reynst þeim sem framleiða grænmeti í gróðurhúsum vel.54 Í sögulegu samhengi má 

varpa ljósi á það að margar íslenskar konur ferðuðust til Danmerkur og sóttu þar nám í 

húsmæðraskóla og fóru á matreiðslunámskeið. Sú þekking var notuð til að aðlaga danska 

matreiðslu að okkar matarmenningu. Þetta var í framhaldi af auknum milliríkjaviðskiptum við 

Danmörku sem jók menningartengsl á milli landanna. Það er gott dæmi um það hvernig Ísland 

fékk samfélagslegt skjól frá Danmörku þegar kemur að málum tengdum fæðuöryggi.55 Segja 

má að fæðuöryggi falli líka undir pólitískt skjól, en þar getur smáríki leitað á náðir 

alþjóðastofnana eða stærri ríkja til þess að bæta upp fyrir þann pólitíska veikleika sem fylgir 

smæð stjórnsýslu þess. Þetta mátti t.d. sjá í kalda stríðinu þegar Bandaríkin tóku að sér að gera 

milliríkjasamninga fyrir hönd Íslands.56  

 

Út frá þessu má gera ráð fyrir að fæðuöryggi sé margþætt eða fjölskjóla, það er, það leitast 

eftir fleiri en einu skjóli. Taflan fyrir neðan sýnir, út frá þeim forsendum sem koma fram í 

síðustu tveimur köflum, hvernig hvaða áskorun tengist hvaða skjóli. 

                                                      
51 Landbúnaðarháskóli Íslands (2021) Fæðuöryggi á Íslandi - Skýrsla unnin fyrir atvinnuvega- og 

nýsköpunarráðuneytið, Rit LBHÍ nr. 139, bls. 17 
52 Baldur Þórhallsson og Sverrir Steinsson (2019). A theory of shelter. Í Baldur Þórhallsson (ritstj.)  Small states 

and shelter theory - Iceland's external affairs,  bls. 35-36 Routledge. 
53 Landbúnaðarháskóli Íslands (2023, 22. september) Öflugt alþjóðlegt samstarf. Sótt 2025 af 

https://www.lbhi.is/skolinn/samstarf/samstarfsskolar  
54 Landbúnaðarháskóli Íslands (2021) bls. 10 
55 Guðmundur Jónsson og Örn D. Jónsson (2021). Nútímavæðing mataræðis. Í Brynhildur Ingvadóttir og Örn 

Daníel Jónsson (ritstj.), Til hnífs og skeiðar - Um íslenska matarmenningu, bls. 47-48 Reykjavík: Háskólaútgáfan, 
56 Baldur Þórhallsson og Sverrir Steinsson (2019) bls. 30-31 

https://www.lbhi.is/skolinn/samstarf/samstarfsskolar

Áskorun Pólitískt skjól Efnahagslegt skjól Samfélagslegt skjól 

Efnahagslegar  x  

Loftslagsbreytingar x x x 

Nýliðun   x 

Tafla 2. Áskoranir og viðeigandi skjól. 

 

6 Evrópusamruninn og smáríki innan alþjóðastofnanna 

 

Til þess að skoða hvort eða hvernig smáríki leita skjóls þegar kemur að fæðuöryggi var vísast 

að notast við samanburð á völdum smáríkjum og voru þau valin út frá aðgengi að þeim 

heimildum sem þurfti til að gera þann samanburð sem skýrastan. Einnig var tekið tillit til þess 

hvort þessi tilteknu ríki væru í Evrópusambandinu eða ekki til að skoða hvort mikill munur væri 

á því hvernig skjólsleitinni er háttað. Þau lönd sem urðu fyrir valinu voru Eistland, Írland57, 

Malta og Noregur.  Í þessum kafla förum við yfir Evrópusamrunann í stuttu máli og  

mismunandi alþjóðastofnanir í Evrópu og hvernig þau geta verið smáríkjum skjól þegar kemur 

að fæðuöryggi.  

6.1 Evrópusamruninn 

Í ljósi þess að tvö ríki sem við munum fjalla um eru aðilar að EFTA og þrjú eru aðilar að 

Evrópusambandinu verður ekki hjá því komist að ræða stuttlega Evrópusamrunann. Evrópuríki 

hafa farið mismunandi leiðir til að efla samvinnu og viðskipti sín á milli og verður farið stuttlega 

í þá þróun til að veita innsýn í mismunandi efnahags- og samfélagslega stöðu þeirra ríkja sem 

fjallað verður um í ritgerðinni. Til þess þarf að gera greinarmun á stöðu þeirra í 

Evrópusamrunanum. 

Uppruna Evrópusambandsins má rekja til loka seinni heimsstyrjaldarinnar en á þeim tíma var 

Evrópa í lamasessi eftir það stríð sem geisaði um álfuna. Árið 1947 hét Georg Marshall, 

                                                      
57 Þarna er átt við Lýðveldið Írland en ekki öll eyjan Írland, s.s. Lýðveldið Írland ásamt Norður-Írlandi. 

þáverandi utanríkisráðherra Bandaríkjanna, því að Bandaríkin myndu gera allt sem þau gætu 

til þess að bæta efnahagslega stöðu ríkja í heiminum, sér í lagi þeirra í Evrópu. Sextán ríki í 

Vestur-Evrópu þáðu þá aðstoð. Til þess að annast framkvæmd svokallaðrar Marshall-aðstoðar 

var sett á laggirnar Efnahagssamvinnustofnun Evrópu (e. Organization of European Economic 

Co-operation). Árið 1951 var svo Kol- og stálbandalag Evrópu stofnað á þeim forsendum að 

koma kol- og stáliðnaði Frakklands og Vestur-Þýskalands undir sameiginlega yfirstjórn til þess 

að koma í veg fyrir að til ófriðar komi á milli þeirra ríkja. Fleiri ríkjum innan Evrópu var boðið 

að taka þátt í því bandalagi og þáðu fjögur ríki það boð, Belgía, Holland, Lúxemborg og Ítalía. 

Árið 1955 lögðu Benelúx-löndin (Belgía, Holland og Lúxemborg) fram þá tillögu að auka 

samvinnu aðildarríkjanna á sviði efnahagsmála og árið 1958 tók gildi samningur þar sem 

Efnahagsbandalag Evrópu og Kjarnorkubandalag Evrópu voru stofnuð. Á meðan 

Efnahagsbandalag Evrópu var aðallega tollabandalag þeirra aðildarríkja sem að því stóð var 

það í verkahring Kjarnorkubandalagsins að mynda bandalag um nýtingu á kjarnorkunni. Árið 

1967 sameinaðist Kol- og stálbandalagið Efnahagsbandalaginu og Kjarnorkubandalaginu og 

varð úr því Evrópubandalagið.58 Með einingarlögunum (e. Single European Act) sem voru 

samþykkt 1986 og tóku gildi ári síðar fór bandalagið í mikla endurskoðun, meðal annars hvað 

varðar stjórnsýslu og vægi atkvæða í vissum málum. Þar var lögð áhersla á samræmdan innri 

markað og að fara frá því að vera efnahagsbandalag inn á önnur verksvið á borð við félagsleg 

og pólitísk með Maastricht samningum sem tók gildi 1993.59 

 

Þrátt fyrir að fjöldi ríkja innan Evrópu tæki þá ákvörðun að mynda áðurnefnd bandalög voru 

sum ríki ekkert á þeim buxunum að ganga í Efnahagsbandalagið. Í nóvember 1959 skrifuðu sjö 

Evrópuríki undir svokallaða EFTA-samning en þau voru Bretland, Austurríki, Danmörk, 

Noregur, Portúgal og Sviss. Meirihluti EFTA-ríkjanna höfðu efasemdir um þá sátt sem var á 

milli Frakklands og Vestur-Þýskalands sem var undir yfirþjóðlegri stjórn. Árið 1960 tóku 

Fríverslunarsamtök Evrópu (e. European Free Trade Association) til starfa.60 Helsta markmið 

                                                      
58 Gunnar G. Schram (1990). Evrópubandalagið, bls, 11-23. Reykjavík: Háskólaútgáfan. 
59 Eiríkur Bergmann (2009). Frá Evróvisjón til Evru - Allt um Evrópusambandið, bls. 63-66, Reykjavík: Veröld. 
60 Sultana, T. (2018). EU-EFTA relations: An historical appraisal. Journal of European Studies (JES), 34(1), 40-55. 

Fríverslunarsamtakanna var að fækka tollum á milli aðildarríkja og fella niður allar takmarkanir 

á vörumagni til inn og útflutnings.61 

Árið 1984 lýstu EFTA og Evrópubandalagið því sameiginlega að þau myndu setja á fót 

sameiginlegt Evrópskt efnahagssvæði (EES). Í framhaldi unnu EFTA ríkin að því að koma til móts 

við Evrópubandalagið með því að gera innri markaðinn starfhæfan fyrir árið 1993. 

Samningurinn tók gildi 1. janúar 1994 og að honum koma öll aðildarríki Evrópusambandsins 

sem og þrjú EFTA-ríki, Ísland, Noregur og Lichtenstein en Sviss hafnaði aðild að samningnum í 

þjóðaratkvæðagreiðslu árið 1992. Þrátt fyrir það hefur Sviss gert tvíhliða samning við 

Evrópusambandið þar sem tengslin eru ræktuð. Sameiginleg stefna í sjávarútvegs- og 

landbúnaðarmálum er ekki hluti af EES-samningnum. Þrátt fyrir það eru þar ákvæði um 

viðskipti með vörur úr þeim geirum. Lichtenstein fékk fulla aðild að EES í maímánuði árið 1995. 

Ákvarðanataka meðal þeirra ríkja sem undirritað hafa EES-samninginn fer fram í svokallaðri 

sameiginlegri EES nefnd. Hún sér um að uppfæra þann samning í samræmi við breytta og nýja 

löggjöf Evrópusambandsins. Nefndin tekur ákvörðun um afleidda löggjöf sem stofnanir ESB 

ætla sér að taka upp í EES-samningnum. Nefndin samanstendur af fulltrúa ESB sem kemur frá 

utanríkisþjónustu þeirra, fulltrúa EFTA-ríkjanna og fastanefnd EFTA sem jafnan samanstendur 

af ráðherrum eða hátt settum embættismönnum aðildarríkjanna. Ákvörðun er tekin þegar allir 

aðilar sem nefndir voru hér að framan hafa lagt blessun sína á hana. Aðildarríki að 

samningnum geta farið fram á sértæka aðlögun þeirra laga sem er verið að semja en þær 

skiptast í tvenns konar aðlaganir, tæknilega og efnislega. Tæknilega aðlögun er m.a. íslenskun 

á sérfræðiheitum á meðan efnisleg aðlögun er m.a. undanþágur vegna sérstakra aðstæðna s.s. 

landfræðilegra eða efnahagslegra aðstæðna.62 EFTA-ríkin greiða gjald fyrir að vera aðilar að 

innri markaði Evrópusambandsins  sem felur í sér að veita fjármagni í sjóði Evrópusambandsins 

sem hafa þann tilgang að hjálpa vanþróuðum aðildarríkjum.63 Þessir sjóðir starfa á sjö ára 

                                                      
61 EFTA (2010). A short Introduction to 50 years of EFTA,  Fact Sheet of the European Free Trade Association. Sótt 

31. mars 2025 af https://www.efta.int/sites/default/files/publications/fact-sheets/General-EFTA-fact-
sheets/efta-50-years.pdf 
62 Margrét Einarsdóttur (2020). Framkvæmd EES-samninginsins og stjórnskipuleg álitamál, bls. 13-20. Reykjavík: 

Bókaútgáfan Codex. 
63 Sultana, T. (2018) 

https://www.efta.int/sites/default/files/publications/fact-sheets/General-EFTA-fact-sheets/efta-50-years.pdf
https://www.efta.int/sites/default/files/publications/fact-sheets/General-EFTA-fact-sheets/efta-50-years.pdf

tímabilum en á árunum 2014-2021 var þetta gjald 1,584,1 milljónir evra og greiddi Ísland um 

3-5% af þeirri upphæð.64  

 

6.2 Sameiginleg landbúnaðarstefna Evrópusambandsins 

Í ljósi þess að nokkur af þeim ríkjum sem verða í samanburðinum eru aðildarríki 

Evrópusambandsins er vísast að útskýra hina sameiginlegu landbúnaðarstefnu 

Evrópusambandsins (e. common agricultural policy), tilurð hennar og áhrif. Í kjölfar 

kreppunnar miklu á 3. og 4. áratug síðustu aldar breyttist landbúnaður í Vestur-Evrópu. Fyrir 

þann tíma var ekki mikið um ríkisafskipti af landbúnaði en það breyttist með tilkomu 

kreppunnar. Þar sem heimsmarkaðsverð á landbúnaðarvörum fór lækkandi, fóru ríkisstjórnir 

að setja á laggirnar aðgerðir sem myndu verja landbúnaðinn frá áhrifum þessa, en þar má 

nefna hækkaða innflutningstolla og innflutningshöft sem myndu gera það að verkum að 

innlendur landbúnaður hefði óskertan aðgang að innri markaði ríkisins.  

Í byrjun seinni heimsstyrjaldarinnar jukust afskipti ríkisins af landbúnaði en ofan á fyrri 

aðgerðir var bætt við verðlagsstjórnun og verðtryggingu (e. price guarantee). Þrátt fyrir allar 

þessar aðgerðir leið Evrópa matarskort vegna stríðsins. Eftir að seinni heimsstyrjöldinni lauk 

var vandamálið enn til staðar. Sveitabýli aðildarríkja voru of mörg og of lítil til að vera hagkvæm 

en þau framleiddu aðeins það sem þau sjálf þurftu og smá afgang sem þau gátu komið í verð. 

Helsta vandamál býlanna var að þau voru yfirmönnuð og tækjakostur var af skornum skammti. 

Með aukinni tæknivæðingu á 6. áratug síðustu aldar jókst framleiðslan og landbúnaður fór frá 

því að vera handavinna í það að vera iðnaður. Með aukinni framleiðslu og minnkandi eftirspurn 

fór matvælaverð að lækka aftur og fór áherslan frá því að auka framleiðslu í að tryggja innkomu 

bænda með t.d. innflutningshöftum en það hafði neikvæð áhrif á frjáls viðskipti.  

Fólk var byrjað að gera sér grein fyrir umfangi landbúnaðar í stofnríkjum Evrópubandalagsins 

en snemma á 7. áratug síðustu aldar voru þeir sem unnu við landbúnað, sjávarútveg og 

skógrækt 19% af vinnuafli stofnríkjanna og  þessar atvinnugreinar töldu um 9% af 

brúttótekjum þeirra. Frumkvæðið að því að stofna Evrópubandalagið kom frá Benelúx-

                                                      
64 Stjórnarráð Íslands – Utanríkisráðuneytið  (e.d.). Uppbyggingasjóður EES. Sótt 17.4.2025 af 

https://www.stjornarradid.is/verkefni/utanrikismal/evropusamvinna/ees-
upplysingaveitan/uppbyggingarsjodur-ees/  

https://www.stjornarradid.is/verkefni/utanrikismal/evropusamvinna/ees-upplysingaveitan/uppbyggingarsjodur-ees/
https://www.stjornarradid.is/verkefni/utanrikismal/evropusamvinna/ees-upplysingaveitan/uppbyggingarsjodur-ees/


36 

 

löndunum65 og var því verkefni beint að aðildarríkjum Stál- og kolabandalags Evrópu sem 

Benelúx-löndin voru hluti af. Þau ræddu þessa tillögu á fundi utanríkisráðherra aðildarríkjana 

sem haldin var í borginni Messínu á Ítalíu sumarið 1955. Á þeim fundi var samþykkt að hefja 

undirbúning  að stofnun efnahagsbandalagsins. Árið 1956 kom út svokölluð Spaak-skýrsla en 

hún var afrakstur nefndar sem fór yfir helstu áherslur við stofnun bandalagsins en 

stofnsamingurinn var að miklu leyti byggður á þeirri skýrslu. Skýrslan innihélt kafla um 

landbúnað og þær áskoranir sem honum fylgdu. Eitt af grunngildum Evrópubandalagsins var 

fjórfrelsið en það felur í sér frjálst flæði vöruflutninga, launafólks og sjálfstætt starfandi 

einstaklinga, þjónustufrelsi og frjálsa fjármagnsflutninga. Í ljósi þessa hefði verið erfitt að halda 

landbúnaðarstefnunum í höndum aðildarríkja með tilheyrandi höftum þar sem það hefði 

getað haft neikvæð áhrif á aðrar stefnur bandalagsins. 

Markmið landbúnaðarstefnunnar voru útlistuð í grein 39.1 í Rómarsáttmálanum en þau eru  

að auka framleiðslu með því að leggja áherslu á tækniframfarir og að tryggja skynsama þróun 

landbúnaðarframleiðslu sem og ákjósanlegustu nýtni framleiðslunnar, sem er vinnuaflið og 

þar með að tryggja lífsgæði meðlima landbúnaðarstéttarinnar með því að auka tekjur þeirra, 

koma á jafnvægi á markaðnum, tryggja aðgengi að aðföngum og að tryggja að aðföngin skili 

sér til neytandans á sanngjörnu verði. Samhliða því átti landbúnaðarstefnan að taka mið af 

fjölbreytileika sveitabýla og svæðisbundnum mun milli þeirra.66 

Þegar kemur að fjármögnun Evrópusambandsins67 og um leið sameiginlegu 

landbúnaðarstefnunni var upphaflega notast við framlög frá upprunalegu sex aðildarríkjunum. 

Þetta átti bara að vera til bráðabirgða en árið 1970 var þessu fyrirkomulagi breytt þannig að 

fjármögnunin kom úr þeirra eigin úrræði (e. their own resources) en það voru samansafn af 

álögum og tollum sem voru sett á til þess að fjármagna starfsemi sambandsins, þar með taldar 

álögur á landbúnað, tolla, virðisaukaskatt og vergar þjóðartekjur. Álögur voru settar á 

landbúnaðarvörur og sá það fyrir töluverðum hluta af sjóði bandalagsins, en um 1980 skilaði 

                                                      
65 Belgía, Holland og Lúxemborg 
66 Fennel, R. (1987). The common agricultural policy of the European Community, bls. 1-8. Oxford: BSP 

Professional Books. 
67 Hét Evrópubandalagið á þeim tíma. 

þetta um 10% af honum en aðeins 2% árið 200968. Árið 2023 var þessi tala komin upp í 17,2%.69 

Tollar voru settir á vörur fluttar inn frá ríkjum utan sambandsins, en um 1980 var þetta um 18-

22% af sjóðnum en um 2009 var þetta komið niður í 15%. Virðisaukaskatturinn er eina 

tekjulindin sem kemur beint úr ríkissjóðum aðildarríkjana. Við stofnun var hann 0,5% af verði 

á innfluttri vöru, en þrátt fyrir að sum ríki séu með vörur sem eru undanþegnar 

virðisaukaskatti, eins og barnaföt í Bretlandi70, þá voru ríkin samt skyldug til að greiða það sem 

jafngildir þeirri upphæð sem álagningin á virðisaukaskattinum segir til um.71 Í dag er 

umræddur virðisaukaskattur 0,3%.72 Árið 1988 var verg þjóðarframleiðsla gerð að fjórða 

úrræðinu fyrir sambandið, en sú mælieining er notuð til að mæla efnahagslega virkni í löndum. 

Eftir endurskoðun árið 1995 var þessu úrræði breytt frá vergri þjóðarframleiðslu í vergar 

þjóðartekjur.73 Verg þjóðarframleiðsla er þegar markaðsverðmæti vöru og þjónustu landsins 

er reiknað óháð því hvort hún eigi uppruna sinn  inni í landinu eða annars staðar í heiminum. 

Til dæmis gætu Íslendingar aukið verga þjóðarframleiðslu í gegnum eigna- eða launatekjur í 

öðrum ríkjum. Vergar þjóðartekjur eru í stuttu máli reiknaðar eins og verg þjóðarframleiðsla 

nema að gert er ráð fyrir áhrifum viðskiptakjara á kaupmátt útflutningstekna. Þannig að bætt 

viðskiptakjör hækka útflutningsverð meira en innflutningsverð sem hefur jákvæð áhrif á 

þjóðartekjur þar sem þær hækka umfram þjóðarframleiðslu á meðan slæm viðskiptakjör geta 

haft öfug áhrif.74 Þarna þurfa aðildarríki að borga hlutfall af vergri þjóðarinnkomu þeirra í 

fjárhagsáætlun sambandsins en frá 2014-2020 var það hlutfall 1,29% en var svo hækkað í 

1,46% fyrir tímabilið 2021-2027.75  Þetta er í dag stærsta tekjulind sambandsins en árið 2023 

taldi hún 57,1% af fjárhagsáætlun Evrópusambandsins.76  

                                                      
68 Hill, B. (2012). Understanding the common agricultural policy, bls. 219. Routledge.Oxford. 
69 Dobreva, A. (2023). System of own resources of the European Union. European Parliament research service. 

Sótt 20.3.2024 af 
https://www.europarl.europa.eu/RegData/etudes/BRIE/2023/751480/EPRS_BRI(2023)751480_EN.pdf,  
70 Þegar þessi heimild var gefin út var Bretland ennþá meðlimur í Evrópusambandinu. 
71 Hill, B. (2012). bls. 219 
72 Dobreva, A. (2023). 
73  Hill, B. (2012). bls. 220 
74 Seðlabanki Íslands (2013) Mismunandi mælikvarðar á umfang efnahagsstarfseminnar 

https://sedlabanki.is/library/Skraarsafn/Peningamal/2013/N%C3%B3vember-2013/2013_4_IV-1.pdf  
75 European Commission. (e.d.). Revenue Ceilings. Sótt 2025 af https://commission.europa.eu/strategy-and-

policy/eu-budget/long-term-eu-budget/2021-2027/revenue/revenue-ceilings_en  
76 Dobreva A. (2023) 

https://www.europarl.europa.eu/RegData/etudes/BRIE/2023/751480/EPRS_BRI(2023)751480_EN.pdf
https://sedlabanki.is/library/Skraarsafn/Peningamal/2013/N%C3%B3vember-2013/2013_4_IV-1.pdf
https://commission.europa.eu/strategy-and-policy/eu-budget/long-term-eu-budget/2021-2027/revenue/revenue-ceilings_en
https://commission.europa.eu/strategy-and-policy/eu-budget/long-term-eu-budget/2021-2027/revenue/revenue-ceilings_en

Eru landbúnaðarstyrkir nauðsynlegir? Landbúnaður hefur haft vissa sérstöðu en hann er háður 

landlegu, loftslagi og er oft fórnarlamb ójafnvægis á milli framboðs og eftirspurnar sem skapar 

sveiflur í innkomu og verðlagi. Í ljósi þess er ekki sjaldséð að stjórnvöld íhlutist í málum 

landbúnaðar. Vegna þess hversu langt framleiðsluferlið er í landbúnaði og annarra þátta hafa 

bændur takmarkað val þegar kemur að framboði landbúnaðarvara á heimsvísu. Offramleiðsla 

lækkar verðið á meðan minni framleiðsla hækkar verðið en þetta gerir markaðinn óstöðugan. 

Það eru helstu forsendur fyrir því að stjórnvöld hafa íhlutast í landbúnaði, meðal annars með 

því að stjórna landbúnaðartengdum markaði eða með því að styrkja bændur, með tilliti til 

innkomu. Það er þetta fyrirkomulag sem stefna sameiginlegu landbúnaðarstefnunnar byggir 

á.77 Þegar Evrópusambandsríkin í samanburðinum eru skoðuð þarf að taka mið af því hvort 

vera þeirra innan sambandsins teljist til skjóls þegar kemur að fæðuöryggi. Skoðað verður 

hvort gjöldin sem smærri aðildarríki greiða í sameiginlega sjóði skapi hagstæð skilyrði fyrir þau 

í formi styrkja og fleira. 

 

6.3 Sameiginleg sjávarútvegsstefna Evrópusambandsins 

Sameiginleg sjávarútvegsstefna Evrópusambandsins (e. Common Fisheries Policy) á uppruna 

sinn í Rómarsáttmálanum frá árinu 1958, en þá var sjávarútvegsstefna sambandsins hluti af 

sameiginlegu landbúnaðarstefnunni. Það var ekki fyrr en árið 1970 þegar sérstök 

sjávarútvegsstefna var mynduð sem hún var aðskilin landbúnaðarstefnunni. Það ár var tekin 

upp sú stefna að aðildarríki mættu veiða innan lögsögu hvers annars sem á þeim tíma voru 12 

sjómílur en fóru upp í 200 sjómílur árið 1977. Árið 1983 voru samþykktar nýjar aðgerðir í vernd 

og ráðstöfun á sameiginlegum fiskistofnum sem er ein af grundvallarmarkmiðum sameiginlegu 

sjávarútvegsstefnunnar. 

Stefnan hefur farið í gegnum þrjár endurskoðanir, árið 1992, 2002 og 2013. Endurskoðunin 

sem átti sér stað 1992 hafði ekki í för með sér miklar breytingar en þar var bætt við ákvæði 

um að nýting fiskistofna ætti að vera ákveðin einhver ár fram í tímann. Árið 2002 var lögð 

áhersla á langtímanýtingu á fiskistofnunum ásamt aðgerðum til að bjarga stofnum sem voru 

þar í hættu. Einnig var sett á laggirnar sérstakt svæðisbundið ráðgjafaráð (e. Regional Advisory 

                                                      
77 European Parliament. (2023). The fact sheets of the European Union. Sótt 2025 af 

https://www.europarl.europa.eu/factsheets/en/home  

Council) þar sem mismunandi hópar á borð við umhverfisverndarsamtök, stjórnvöld þjóðríkja 

og neytendur, geta viðrað skoðanir sínar á málefnum sjávarútvegs og fiskeldis. Í 

endurskoðuninni 2013 var lögð áhersla á langvarandi sjálfbærni í sjávarútvegi og að aðgerðir 

til að tryggja að stærð fiskistofna fari aldrei niður fyrir það sem er talið geta veitt hámarks 

afköst (e. maximum sustainable yield). Einnig var bætt við ákvæði um að banna brotkast og að 

öllum veiddum fiski yrði landað. Ákvarðanir tengdar sameiginlegu sjávarútvegsstefnunni eru 

teknar í sameiningu af Evrópuþinginu og ráðherraráðinu samkvæmt Lissabon-sáttmálanum. 

Undantekning á þessu er þegar ákvarðanir eru teknar um lög um vernd fiskistofna sem og 

veitingu á kvóta og hámarksveiði (e. total allowable catches).78 

Sjávarútvegsstefnan hefur ekki gengið alveg sem skyldi en árið 2015 voru 82% fiskistofna 

sambandsins í Miðjarðarhafinu og 63% fiskistofna sambandsins á Atlantshafinu ofveiddir. 

Ástæðurnar fyrir því eru meðal annars að aðildarríki eiga til að hunsa ráðleggingar 

vísindamanna um kvóta og svo er eftirliti á veiddum fiski innan ESB mjög ábótavant. 79 

Sjávarútvegur Evrópusambandsins hefur verið bitbein í íslenskri stjórnmálaumræðu og þeir 

sem telja að Íslandi sé best borgið utan ESB hafa oft nefnt sjávarútveginn ásamt öðrum 

auðlindum sem ein helsta ástæða þess. Má þar nefna að í stefnu Sjálfstæðisflokksins segir: 

“Sjálfstæðisflokkurinn áréttar þá stefnu sína frá 2009 að hag þjóðarinnar og yfirráðum hennar 

yfir auðlindum sínum sé best borgið utan ESB.”80 Evrópusinnar geta bent á regluna um 

hlutfallslegan stöðugleika (e. principle of relative stability) sem er notuð til að ákvarða hvernig 

veiðiheimildum úr sameiginlegum fiskstofnum er útdeilt á milli aðildarríkja. Þar er tekið tillit 

til hvernig tiltekið ríki hefur veitt í gegnum tíðina. Aðildarríki fá sama hlutfall heildarafla 

tiltekins fiskistofns óháð því hvort að stofninn minnki eða stækki.81 

 

                                                      
78 Popescu, Irina (2024). Common Fisheries Policy: Origins and development factsheet. Sótt 19.4.2025 af 

https://www.europarl.europa.eu/factsheets/en/sheet/114/the-common-fisheries-policy-origins-and-
development  
79 Rebhan, C. (2015). Málaflokkar Evrópusambandsins. Í Auðunn Arnórsson, Baldur Þórhallsson, Pia Hansen og 

Tómas Joensen (ritstj.). Saga evrópusamrunans - Evrópusambandið og þátttaka Íslands, Reykjavík: Forlagið. 
80 Sjálfstæðisflokkirinn (2022) Utanríkismál. Sótt 19.4.25 af https://xd.is/malefnin/utanrikismal/  
81 Rebhan, C. (2015). 

https://www.europarl.europa.eu/factsheets/en/sheet/114/the-common-fisheries-policy-origins-and-development
https://www.europarl.europa.eu/factsheets/en/sheet/114/the-common-fisheries-policy-origins-and-development

7 Smáríki í stofnunum Evrópusambandsins 
Smáríki, þegar kemur að veru þeirra innan alþjóðastofnana, standa frammi fyrir ýmsum 

áskorunum. Í tilviki Evrópusambandsins geta þær verið meðal annars færri atkvæði í ráðinu82 

og takmörkuð stjórnsýsla. Þrátt fyrir þessar hindranir hafa smáríki viss tól til þess að koma 

sínum málefnum á framfæri og verja hagsmuni sína innan alþjóðastofnana á borð við 

Evrópusambandið. Til þess þurfa þau að sýna fyrirhyggjusemi og forgangsraða þeim úrræðum 

sem eru í boði til að hámarka árangur þeirra. Eins og bent hefur verið á, er stjórnsýsla smáríkja 

ekki jafn öflug og stærri ríkja. Í ljósi þess geta smáríkin ekki mannað alla þá fundi sem 

Evrópusambandið heldur. Smáríki sem hafa lent í þessum aðstæðum hafa meðal annars gripið 

til þeirra ráða að fá önnur ríki til að sitja fyrir þeirra hönd á fundum en Lúxemborg hefur nýtt 

tengsl sín við Belgíu en síðarnefnda ríkið hefur setið á fundum fyrir hönd Lúxemborgar. Þegar 

Lúxemborg hefur gegnt embætti forseta ráðsins hefur smáríkið þegið hjálparhönd frá Hollandi 

til þess að sinna því embætti, sem er ástæðan fyrir því að kjörtímabil ríkjanna83 eru alltaf 

samhliða.84 

Aðrar leiðir sem smáríki geta farið til að auka áhrif sín eru t.d. að mynda bandalög (e. coalition 

building) í kringum tiltekin málefni en ríki sem hafa svipaða hagsmuni eiga til að mynda 

tímabundin bandalög til þess að koma þeirra málum á framfæri. Einnig eru til varanlegri 

bandalög sem eru sett á laggirnar til að takast á við sameiginleg vandamál eða auka 

samningsvald þeirra ríkja sem koma að bandalaginu.85 Einnig er ímynd smáríkisins mikilvæg. 

Smáríki geta verið normskaparar (e. norm setters) fyrir alþjóðastofnanir en velgengni smáríkis 

í mikilvægum málum á borð við kvenréttindi, umhverfisvernd o.fl. getur gefið smáríkjunum 

virðulega stöðu innan þeirra stofnanna. Smæð stjórnsýslunnar getur einnig verið smáríkjum 

til góða en þar sem boðleiðir á milli sendinefnda og stjórnvalda þeirra eru töluvert styttri og 

aðgengi að hátt settum ráðamönnum gott geta samningaviðræður við smáríki verið fljótlegri 

                                                      
82 Þótt hvert ríki hefur eitt atkvæði, þá telur fólksfjöldi aðildarríkis þegar kemur að auknum meirihluta (e. 

qualified majority) sem var útskýrt í kaflanum á undan. 
83 Embætti forseta ráðsins (e. EU council presidency) fer þannig fram að aðildarríki skiptast á að sitja í því embætti 

og situr hvert ríki í sex mánuði í senn.  
84 Baldur Þórhallsson (2017). Small states in the UNSC and the EU: Structural weaknesses and ability to influence.  

Í P. Butler og C. Morris (ritstj.) Small states in a legal world (bls. 35-64). Springer. 
85 Rûse, I. (2015). Nordic cooperation in the EU Council. ‚Í Caroline Grön, Peter Nedergaard og Anders Wivel 

(ritstj.) The nordic countries and the European Union: Still the other European community? Routledge. 

en viðræður við stærri ríki.86 Baldur Þórhallsson benti á í ritinu sínu The Roles of Small States 

in the European Union frá árinu 2000 að þrátt fyrir veikleika smáríkja í stofnunum á borð við 

sameiginlegu landbúnaðarstefnuna þá felast einnig tækifæri í smæðinni. Vegna þess hversu 

fyrirferðalítill landbúnaður er í smáríkjum, miðað við landbúnað í stærri ríkjum, geta smáríki 

lagt meiri áherslu á fáa og afmarkaða hagsmuni þeirra. Í ljósi þess geta smáríkin komið máli 

sínu áfram í ráðherraráðinu og framkvæmdastjórninni á skýran og markvissan hátt. Stærri ríki, 

í krafti öflugrar stjórnsýslu, hafa aðgang að sérfræðingum sem eru í fullri vinnu við að móta 

stefnur í landbúnaði en smærri ríki þurfa oft að reiða sig á ráðgjöf frá hagsmunasamtökum í 

landbúnaði sem í staðinn geta haft bein áhrif á landbúnaðarstefnu Evrópusambandsins.87 

Önnur leið fyrir smáríki til að auka áhrif sín innan Evrópusambandsins er að fara frá því að vera 

smáríki yfir í snjallríki (e. smart state) en það felur í sér að tileinka sér vissar stefnur í málefnum 

samningaviðræðna. Það var danski stjórnmálafræðingurinn Anders Wivel sem setti fram 

þessar hugmyndir, en hann talar meðal annars um stöðu smáríkja innan alþjóðlegra stofnana 

á borð við Evrópusambandið þar sem þau þurfa ekki að óttast hernaðarmátt máttugri ríkja 

eins og staðan var á 19. öld þegar sú var raunin. Smáríki eru ekki sterk sé horft út frá 

mannfjölda, efnahag eða hernaðarmætti en hafa áhrif á svokölluð mjúk málefni á borð við 

umhverfis- og velferðarmál. Til þess að geta haft áhrif á þau málefni þurfa smáríki að tileinka 

sér þrjár meginreglur. Í fyrsta lagi þarf málefnið sem smáríkið setur fram að vera vel unnið og 

hluti af lausn á vandamáli sem er viðurkennt af öllum aðildarríkjum. Í ljósi veikleika smáríkja 

þegar kemur að úrræðum við samningaborðið telur Wivel ekki ráðlagt fyrir smáríki að leggja 

fram málefni sem boðar róttækar breytingar á stefnu Evrópusambandsins sem kemur frá einu 

af stóru ríkjunum. Í öðru lagi þarf smáríkið að tileinka sér pólitík sem einkennist af málamiðlun 

og vera tilbúið að láta eftir í öðrum samningaviðræðum um málefni sem eru þeim ekki mjög 

hugleikin. Einnig ætti smáríkið að halda sig við málefni lágpólitíkunnar (e. low politics) sem 

fjalla meðal annars um menningar-, efnahags- og umhverfismál, sem er andstæðan við 

hápólitíkina (e. high politics) sem fjallar um hernaðar- og öryggismál. Í þriðja lagi leggur Wivel 

til að smáríkið tileinki sér stöðuna að vera heiðarlegur miðlari (e. honest broker) þar sem það 

                                                      
86 Baldur Þórhallsson (2017). Small States in the UNSC and the EU: Structural Weaknesses and Ability to Influence. 
87 Baldur Þórhallsson (2017). The role of small states in the European Union. Routledge. 

getur starfað sem óháður miðlari sem myndi hjálpa til við að miðla málum í stærri málefnum 

meðal stærri ríkja.88 

7.1 Smáríki á Evrópuþinginu 

Evrópuþingið (e. European Parliament) er eina stofnunin í Evrópusambandinu þar sem 

fulltrúar aðildarríkja eru kosnir í beinni kosningu. Aðildarríkin hafa mikið um það að segja 

hvernig kosningum til Evrópuþingsins er háttað innan þeirra en þurfa hins vegar að lúta 

sameiginlegum reglum meðal annars um 2-5% múr á kjördæmi sem flokkar þurfa að klífa til 

að fá fulltrúa á þingið.89 Smáríki innan Evrópusambandsins njóta góðs af því fyrirkomulagi sem 

þar ríkir. Aðildarríki sambandsins fá fulltrúa inn í Evrópuþingið en fjöldi þeirra er í samræmi 

við íbúafjölda hvers ríkis en samt aldrei færri en sex.90 Þau ríki sem hafa verið skoðuð í þessari 

ritgerð eru kannski ekki með marga þingmenn hvert um sig en út af lágmarks þingmannafjölda 

ríkja, þá fá sum smáríki hlutfallslega fleiri þingmenn miðað við höfðatölu en þau sem stærri 

eru. Má þar m.a. benda á að ef við tækjum fámennasta ríkið í Evrópusambandinu Möltu og 

bærum það saman við fjölmennasta ríkið Þýskaland þá er Malta með einn þingmann á ca. 

hvern 90 þúsund íbúa á meðan Þýskaland er með einn þingmann á hvern 865 þúsund íbúa.91 

7.2 Smáríki í Ráðherraráðinu 

 

Ráðherraráðið (e. council of ministers) sem er oftast bara kallað ráðið (e. the council) eða ráð 

Evrópusambandsins (e. Council of the European Union)92 er vettvangur ráðherra aðildarríkja 

sambandsins. Þar koma saman ráðherrar þeirra málefna sem fjallað er um hverju sinni, m.ö.o. 

landbúnaðarráðherrar aðildarríkjana myndu koma saman að ræða málefni landbúnaðar. 

Ásamt Evrópuþinginu er ráðið eina stofnun Evrópusambandsins sem hefur fjárveitingavald. 

                                                      
88 Wivel, A. (2016). From small state to smart state: Devising a strategy for influence in the European 

Union. Í Robert Steinmetz og Anders Wivel (ritstj.) Small States in Europe, bls. 15-29. Routledge. 
 
89

 Marti, P.A. og Maciejewski, M. (2024) European Parliament: electoral procedures - Factsheet of the European 

Union. Sótt 2025 af  https://www.europarl.europa.eu/factsheets/en/sheet/21/the-european-parliament-
electoral-procedures  
90 Pawi, E. (2024). The Treaty of Lisbon – Factsheet of the European Union. Sótt 2025 af 

https://www.europarl.europa.eu/factsheets/en/sheet/5/the-treaty-of-lisbon  
91European Parliament (2023)  Distribution of seats in the European Parliament  - seats per country for the 2024 

elections. Sótt 5.4.2024 af https://www.europarl.europa.eu/infographic/meps-seats/index_en.html 
92 Þessi stofnun verður hér með kölluð Ráðið í ritgerðinni 

https://www.europarl.europa.eu/factsheets/en/sheet/21/the-european-parliament-electoral-procedures
https://www.europarl.europa.eu/factsheets/en/sheet/21/the-european-parliament-electoral-procedures
https://www.europarl.europa.eu/factsheets/en/sheet/5/the-treaty-of-lisbon
https://www.europarl.europa.eu/infographic/meps-seats/index_en.html

Fyrirkomulag kosninga í ráðinu fer eftir umræðuefni, en það getur verið einfaldur meirihluti93, 

aukinn meirihluti sem þýðir að til þess að tillaga sé samþykkt þurfa 55% aðildarríkja að 

samþykkja hana og þau ríki þurfa að samanstanda af í það minnsta 65% íbúa 

Evrópusambandsins eða einróma samhljómur sem er hins vegar aðeins notað þegar kemur til 

málefna á borð við stefnur í félagsmálum eða skattlagningu. Sé tillagan ekki komin frá 

Framkvæmdastjórn Evrópusambandsins eða æðsta fulltrúa Evrópusambandsins í utanríkis- og 

öryggismálum (e. High Representative of the Union for foreign affairs and security policy) er 

aukinn meirihluti skilgreindur sem 72% atkvæða94 ráðsins sem samanstendur að minnsta kosti 

af 65% íbúa sambandsins.95  

  

                                                      
93 Minnst 14 af 27 ríkjum þurfa að samþykkja tillöguna miðað við fjölda aðilldarríkja í dag. 
94 Minnst 20 af 27 ríkjum. 
95 Pawi, E. og Mos, A-G. (2024) The Council of European Union - Fact sheets of the European Union. Sótt 2025 af 

https://www.europarl.europa.eu/factsheets/en/sheet/24/the-council-of-the-european-union  

https://www.europarl.europa.eu/factsheets/en/sheet/24/the-council-of-the-european-union

8 Samanburður smáríkja 

8.1 Eistland 

Eistland er ríki í Austur-Evrópu og þar búa á aðra milljón manna. Eistland var hluti af 

Sovétríkjunum en fékk sjálfstæði í ágúst árið 1991. Eftir það hófst ferli Evrópuvæðingar (e. 

integration) en aðeins viku eftir að ríkið lýsti yfir sjálfstæði myndaði Eistland 

stjórnmálasamband við Evrópubandalagið. Tíundi áratugurinn einkenndist af stefnu Eistlands 

að aukinni hagsæld og frelsi en má þar nefna fríverslunarsamning sem Evrópusambandið 

undirritaði við Eystrasaltsríkin í byrjun árs 1995 . Í júni sama ár sótti Eistland um inngöngu í 

ESB og árið 1997 hófust formlegar viðræður. Það var síðan í maí 2004 sem Eistland fékk 

inngöngu í Evrópusambandið og árið 2011 tók landið upp evruna.96 Í gegnum aldirnar hefur 

Eistland verið sjálfu sér nægt þegar kemur að fæðu og átt meira að segja afgang til útflutnings 

í þokkabót. Árið 1992 var ræktarland í Eistlandi 1,37 milljón hektara en fór svo minnkandi með 

tímanum. Árið 2002 var þessi tala komin niður í tæpar 700 þúsund hektara. Með aðkomu 

Eistlands að sameiginlegri landbúnaðarstefnu ESB tók landnýtingin kipp upp á við en með 

stuðningi frá ESB í gegnum landbúnaðarstefnuna fór hún upp í rúma milljón hektara eða um 

40% meira en árið 2002 en samt sem áður 27% minna en árið 1992.97 

Eins og mörg önnur smáríki hefur Eistland lagt upp með aðgerðir innanlands til að tryggja 

fæðuöryggi en árið 2021 gaf ráðherra dreifbýlismála (e. rural affairs) út skýrslu sem gaf til 

kynna að staða fæðuöryggis í Eistlandi væri góð. Þessar aðstæður komu til vegna aukinnar 

framleiðslu á landbúnaðarvörum en heildarframleiðsla þeirra var um 1088 milljarða evra virði 

árið 2021, sem var 9% meira en árið áður. Á árinu 2021 voru greiddar 363 milljón evra til 

þróunar á landbúnaði, matvælaiðnaði, sjávarútveg og á byggðastefnu í dreifbýli. Áttatíu og sjö 

prósent af þeirri upphæð var styrkur frá Evrópusambandinu.98 Einnig hafa aðgerðir á 

alþjóðavísu komið ríkinu til góða meðal annars vera þeirra í innri markaðnum en 74% af 

útflutningi og 82% af innflutningi Eistlands er innan Evrópusambandsins.99 

                                                      
96 Kerikmäe, T., Mölder, H., & Chochia, A. (2019). Estonia and the European Union. Í Oxford Research 

Encyclopedia of Politics. 
97 Põldaru, R., Viira, A. H., & Roots, J. (2018). Optimization of arable land use to guarantee food security in Estonia. 

Agronomy Research 16(4). 
 
98 The Baltic Times (2022). Estonia has good security of supply for food. Sótt 1.4.2024 af 

https://www.baltictimes.com/estonia_has_good_security_of_supply_for_food/ 
99 Kerikmäe, Mölder & Chochia (2019). 

https://www.baltictimes.com/estonia_has_good_security_of_supply_for_food/

8.2 Írland 

Írland er eyríki í Evrópu, íbúar þess eru rúmlega fimm milljónir og telst Írland þar með til 

smáríkis. Írland er meðlimur í Evrópusambandinu og hefur þar með aðgang að innri markaði 

þess. Það er kannski viðeigandi að taka Írland sem dæmi í þessari ritgerð í ljósi þess að 

eyríkið100 gekk í gegnum mikla hungursneyð á árunum 1845-1852 þar sem um milljón manns 

létust úr hungri og veikindum tengdum vannæringu og önnur milljón manna flutti úr landi í 

leit að betra lífi. Ástæður hungursneyðarinnar voru af ýmsum toga en þar má nefna 

kartöflumyglu sem eyðilagði uppskeru á kartöflum á Írlandi en kartaflan var mikilvæg fæða 

fyrir þá fátæku á Írlandi. Tegundin sem var hvað mest ræktuð þar á landi, Lumper101 varð fyrir 

barðinu á þeirri óværu sem kallast kartöflumygla (e. potato blight) sem kemur til vegna 

sveppasýkingar. Kartöflumygla getur valdið stórskaða á uppskeru við ákveðnar aðstæður, sem 

í því tilviki er rakt veðurfar. Einnig höfðu bresk yfirvöld, sem réðu yfir Írlandi á þessu tímabili, 

verið gagnrýnd fyrir athæfi sitt á þessum tíma þar sem búfénaður og korn var flutt úr landi á 

meðan hungursneyðin átti sér stað. Árið 1997 viðurkenndi þáverandi forsætisráðherra 

Bretlands, Tony Blair, að háttsemi yfirvalda í Bretlandi hafi gert ástandið verra, hvort sem það 

hafi verið vítavert gáleysi eða með ásetningi.102  

Innganga Írlands inn í Evrópusambandið103 árið 1973 hafði jákvæð áhrif á landbúnaðinn þar í 

landi en fyrir inngöngu var Írland talið þróunarríki og þeir verndartollar sem þar voru við lýði 

ekki taldir samræmast gildum Evrópusambandsins. Aðgangur Írlands að innri markaði 

Evrópusambandsins leiddi til þess að tekjur sveitabýla þrefaldaðist, en fóru svo aftur lækkandi 

á 9. áratug síðustu aldar. Með tímanum jöfnuðust meðallaun bænda út í samanburði við 

meðallaun verkamannsins í iðnaðarstörfum. Árið 2007 voru meðallaun verkamannsins í 

iðnaðarstörfum orðin 50% hærri en meðallaun bóndans. Árið 2017 voru 46% sveitabýla háð 

því að hluti fjölskyldunnar stundi atvinnu utan þess til að drýgja tekjurnar.  

                                                      
100 Í þessu tilviki er rætt um eyjuna fyrir skiptingu í Írland og Norður-Írland. 
101 Ekki er til Íslenskt heiti á þessari tegund kartaflna 
102 Denning, G. (2023). bls. 1-2 
103 Evrópusambandið hét Evrópubandalagið á þessum tíma, en til að fyrirbyggja misskilning verður áfram notast 

við hugtakið Evrópusambandið. 

Matvælaframleiðsla Írlands er töluverð og er hún í samræmi við sameiginlega 

landbúnaðarstefnu Evrópusambandsins (e. Common Agricultural Policy). Landbúnaðurinn á 

Írlandi er mjög landfrekur og tekur um 67% af heildarsvæði eyríkisins.  Af þessu landsvæði er 

81% notað til grasræktunar, 9% notað undir beitarland, 9% fyrir allskonar uppskeru og 1% 

notað til grænmetisræktunar. Landbúnaðurinn á Írlandi treystir á beingreiðslur frá 

Evrópusambandinu en styrkir frá sameiginlegri landbúnaðarstefnu Evrópusambandsins 

samsvara 65% af heildartekjum bóndabýla. Þetta fyrirkomulag hefur þó verið gagnrýnt í ljósi 

þess að þessi styrkur hagnast stærri sveitabýlum betur, en helmingur styrksins fer til 12% 

sveitabýla á Írlandi. Minnkandi tekjur bænda má rekja til lækkandi afurðaverðs til þeirra og 

hefur það leitt til þess að annaðhvort bregða bændurnir búi eða stækka við sig.104 

  

                                                      
104Sage, C., & Kenny, T. (2017). Connecting agri-export productivism, sustainability, and domestic food security 

via the metabolic rift: the case of the Republic of Ireland. In Advances in Food Security and Sustainability, 2, 41-
67. Elsevier. 

8.3 Ísland 

Ísland er mjög sérstakt þegar kemur að fæðu og matarvenjum. Íslendingar á árum áður voru 

ein fárra þjóða þar sem kolvetnarík fæða var ekki aðaluppistaðan í fæðunni líkt og í flestum 

öðrum löndum (hrísgrjón, kartöflur, hveiti o.s.frv.). Frá landnámi til 14.-15. aldar var kornrækt 

á Íslandi en hún lagðist af vegna breytinga á veðurfari. Uppistaðan í fæðu íslendinga voru kjöt, 

fiskur og mjólkurvörur. Þrátt fyrir það fengu Íslendingar einhver kolvetni í fjallagrösum eða í 

sölvum. Einnig leiddi skortur á eldivið til þess að ekki var algengt að brauð væri bakað og það 

kornmeti sem var flutt inn var notað í grauta frekar þar sem ekki þurfti jafn mikinn eldivið í 

það. Fæðuvenjan sem hér ríkti var langt frá því að vera algeng og mátti helst finna hjá Inúítum 

á Grænlandi eða hjá Sömum í Norður-Skandinavíu.  

Þetta fyrirkomulag breyttist að miklu leyti á 19. öld þegar verðlag á innfluttri matvöru fór að 

verða hagstæðara en á innlendri framleiðslu sem leiddi til þess m.a. að innflutningur á 

kornmeti tvöfaldaðist á árunum milli 1819 og 1840.105 Ísland var tiltölulega sjálfbært 

bændasamfélag á fyrstu öldum þjóðarinnar, en það var aðallega vegna skorts á flutningi til og 

frá landi. Þrátt fyrir það var matur fluttur til landsins og var korn meðal annars ein af aðal 

innflutningsvörunum þar sem innlend framleiðsla náði ekki að svara eftirspurn.106 

Þau kaflaskil áttu sér stað á Íslandi árið 1910 að innflutt fæða var nánast jafn mikil og sú fæða 

sem var framleidd innanlands. Í fyrri heimsstyrjöldinni átti Ísland mjög erfitt með að afla sér 

innfluttrar fæðu þar sem samgöngur voru í lamasessi vegna átaka. Bretar, í gegnum 

yfirburðarstöðu til sjós, neyddu Íslendinga til að stunda viðskipti við sig og Bandaríkin í staðinn 

fyrir Norðurlöndin og Þýskaland eins og fyrirkomulagið var áður. Einnig var aukin spenna 

innanlands á þessum tíma á milli dreif- og þéttbýlis vegna verðhækkana og óhefts útflutnings 

á matvöru frá Íslandi.107 Kafbátahernaður Þjóðverja var steinn í götu millilandasiglinga til og 

frá Íslandi í fyrri heimstyrjöldinni. Hann hafði í för með sér verðhækkanir og vöruskort á Íslandi. 

Árið 1916 skrifuðu Íslendingar undir svokölluðu ensku samningana sem voru einnig kallaðir 

bresku samningarnir sem fólu meðal annars í sér að Bretar keyptu helstu útflutningsvörur 

                                                      
105 Laufey Steingrímsdóttir (2021). Korn, kvillar og kaloríur, Brynhildur Ingvadóttir & Örn Daníel Jónsson (ritstj.), 

Til hnífs og skeiðar - Um íslenska matarmenningu, bls. 21-31. Reykjavík: Háskólaútgáfan. 
106 Baldur Þórhallsson (2021). Iceland´s external affairs in the middle ages: The shelter of Norwegian sea power. 

Í Baldur Þórhallsson (ritstj.) Iceland's shelter seeking behaviour - From settlement to republic, bls. 21-26 New York: 
Cornell University Library. 
107 Guðmundur Jónsson og Örn D. Jónsson (2021) bls. 50 

Íslendinga á föstu verði og þess í stað gerðu þeir Íslendingum mögulegt að nálgast 

nauðsynjavörur á borð við salt og kol. Þarna var Ísland búið að finna sér efnahagslegt skjól hjá 

breska heimsveldinu en það var hins vegar ekki skilyrðislaust, þar sem landsstjórn Íslands féllst 

á að þau skip sem sigldu frá Íslandi til Evrópulanda myndu koma við í breskri höfn þar sem 

varningurinn væri skoðaður og var það gert til að íslenskar vörur myndu ekki enda í Þýskalandi. 

Samkvæmt samningnum var bannað að flytja vörurunar út án þess að umboðsmanni Breta 

hafi verið boðið að kaupa þær. Sveinn Björnsson, alþingismaður, var fulltrúi Íslands í þeim 

samningum, en vegna reynsluleysis hans og annarra íslenskra embættismanna var ekki sjá að 

jafnræði ríkti í þeim samningagerðum. Það undirstrikar mikilvægi pólitísks skjóls en eins og 

rætt var um fyrr í ritgerðinni, er veik stjórnsýsla ein helsta forsenda þess að smáríki leita sér 

pólitísks skjóls.108  

Seinni heimsstyrjöldin hafði bæði með sér hagsæld og aðhald, þar sem matvælavandi 

Íslendinga fólst aðallega í innflutningshömlum og tregðu landsmanna til að sigla um höfin í því 

ástandi sem ríkti á meðan matvælavandi flestra annarra Evrópuþjóða var vegna eyðileggingar 

sem fylgdi stríðinu. Árið 1939 var kominn skortur á matvöru á borð við kaffi, sykur og 

brauðmeti. Eftir hernám Breta sáu þeir þá í staðinn um skipaferðir og viðskipti Íslendinga, en 

með ýmsum skilyrðum um skömmtun í ljósi þess að þeir töldu á tímabili að þjóðin byggi við 

óhóflega neyslu á matvælum og vildu takmarka innflutning til Íslands við meðaltal á því sem 

var fyrir stríð, en talið er að þær áætlanir hafi ekki staðist. Íslendingar fóru í meira mæli að 

beina viðskiptum sínum til Bandaríkjanna sem um þetta leyti sáu um innflutning á tveimur 

þriðju af nauðsynjavörum og þar með matvælum til Íslands sem Íslendingar höfðu efni á í ljósi 

aukinnar kaupgetu sem þeir nutu á tímum seinni heimsstyrjaldarinnar.109  

Eftir að seinni heimsstyrjöldinni lauk hélt Ísland áfram að njóta efnahagslegs skjóls frá 

Bandaríkjunum. Eftir velmegunartímabil seinni heimsstyrjaldarinnar á Íslandi, sem kom til 

vegna hersetunnar og hagstæðra viðskipta, byrjaði gjaldeyrissjóður landsins að minnka. Það 

leiddi ti þess að árið 1947 var gripið til  til strangra innflutningshafta og skömmtunar á 

nauðsynjavörum. Ísland fékk að vera aðili að Marshall-aðstoðinni sem var fjárhagsaðstoð 

Bandaríkjanna við Evrópuríki sem höfðu upplifað mikla eyðileggingu í seinni heimsstyrjöldinni. 

                                                      
108 Gunnar Þór Bjarnason (2015) Þegar siðmenningin fór fjandans til, bls. 263-269. Reykjavík: Mál og menning. 
109  Guðmundur Jónsson og Örn D. Jónsson (2021). Nútímavæðing mataræðis - og áhrif heimsstyrjaldanna 

tveggja, Brynhildur Ingadóttir og Örn Daníel Jónsson (ritstj.), Til hnífs og skeiðar - Um íslenska matarmenningu,  
bls. 21-31 Reykjavík: Háskólaútgáfan. 

Sá styrkur var notaður til að kaupa meðal annars nýja togara, landbúnaðarvélar, frystihús og 

áburðarverksmiðju.110 Af þessu má sjá að Marshall aðstoðin var mikilvæg til að tryggja 

fæðuöryggi Íslendinga í formi fjárhagsaðstoðar sem myndi hjálpa þjóðinni að vera sjálfbær í 

þeim málum.  

 

8.4 Malta 

Malta er eyríki í Miðjarðarhafinu. Íbúafjöldi Möltu er um hálf milljón. Landbúnaður hefur fylgt 

ríkinu frá því að fólk settist þar að. Þekking íbúanna á landbúnaði og tengdum fræðum var 

mjög þróuð áður fyrr, en rómverskir sagnfræðingar töluðu sérstaklega um hæfni Maltverja 

þegar kom að framleiðslu á hunangi og bómull. Í gegnum söguna hefur Malta verið sjálfri sér 

nóg þegar kemur að matarframleiðslu en jafnvel fyrir tíma Mölturiddarana (e. Knights of 

Malta), sem réðu þar frá 1530, bjó fólk við engar sérstakar vellystingar en langt frá því að lifa 

við sárafátækt. Á miðri 19. öld, eftir að breska krúnan tók við stjórn Möltu, breyttust 

atvinnuvegir eyjarinnar og landbúnaður fór dvínandi. Ein helsta breytingin var sú að 

landbúnaðurinn fór frá því að vera sjálfsþurftarbúskapur í markaðsbúskap.111 

Eftir seinni heimsstyrjöldina var lögð áhersla á að verja maltneskan landbúnað með því að 

leggja á innflutningstolla. Einnig var gripið til aðgerða innanlands, m.a. að niðurgreiða 

dýrafóður og slátrun í ríkissláturhúsi. Meðal annarra aðgerða var að bændur fengu ríflegan 

skattaafslátt. Þessi verndarstefna hafði þau áhrif á Möltu að landbúnaður staðnaði þar sem 

skortur var á nýsköpun og fjárfestingu. Önnur áskorun sem landbúnaður á Möltu þurfti að eiga 

við seinni hluta 20. aldar var skortur á landssvæði en aukin þéttbýlismyndun á eyjunni teygði 

sig inn á jarðir sem áður voru notaðar í landbúnaði.112 Á 20. öldinni var Malta háð innflutningi 

á algengum fæðutegundum en var engu að síður ágætlega sjálfbær þegar kom að annarri fæðu 

á borð við kartöflur, eggj og flest grænmeti.113 Innganga Möltu í ESB var ekki heldur laus við 

                                                      
110 Valur Ingimundarson (1996) Ísland í eldlínu kalda stríðsins - Samskipti Íslands og Bandaríkjanna 1945-1960, 

bls. 142-151. Reykjavík: Vaka Helgafell. 
111 Busuttil, S. (1993). Agriculture in Malta: a historical note. Malta: food, agriculture, fisheries and the 

environment [Options Méditerranéennes ser. B: Etudes et Recherches 7], 9-26. 
112 Harwood, M. (2016) Malta in the European Union. Í European Politics and Society, bls. 163-169. Oxford: 

Routledge. 
113 Atkins, P. J., & Gastoni, M. (1997). The Maltese food system and the Mediterranean. GeoJournal, 41, 127-

136. 

áskoranir en þar má nefna niðurfellingu tolla sem höfðu verið notaðir til að vernda innlendan 

landbúnað, en það hafði neikvæð áhrif á fjárhagsstöðu maltneska ríkisins ásamt því að hinn 

ytri tollmúr (e. external tariff) hækkaði verð á varningi sem fluttur væri inn frá ríkjum utan 

Evrópusambandsins.114 Malta stendur frammi fyrir áskorunum en vegna loftslagsbreytinga er 

Malta að kljást við þurrka. Síðustu ár hafa einnig verið erfið fyrir ríkið en útganga Bretlands úr 

Evrópusambandinu hafði það í för með sér að matarverð á Möltu hækkaði um 5,24% á innan 

við einu ári. Þær aðgerðir sem fylgdu Covid-19 faraldrinum sýndu fram á hvernig slíkt 

hættuástand gæti umturnað hinu daglegu lífi manns, en þegar útgöngubannið var sett á 

flykktust Maltverjar í búðir til að tryggja matarbirgðir sínar. Í könnun sem var gerð í framhaldi 

sögðust 77% svarenda vera sammála þeirri staðhæfingu að leggja ætti meiri áherslu á innlenda 

framleiðslu á mat í staðinn fyrir þann innflutta.115 

 

8.5 Moldóva 

Moldóva er ríki í Austur-Evrópu og mannfjöldi þess er á fjórðu milljón manna. Erfitt er að segja 

til um uppruna eða sögu landsvæðisins þar sem skortur er á sagnfræðilegum heimildum. 

Helsta ástæða þess eru tíð átök og valdaskipti á svæðinu sem hefur gert það að verkum að 

nákvæm og samfelld söguritun hefur verið af skornum skammti. Þegar talað er um Moldóvu í 

dag er átt við ríkið sem lýsti yfir sjálfstæði frá Sovétríkjunum árið 1991. Það landsvæði sem 

ríkið liggur á hefur verið hluti af öðrum ríkjum síðustu aldir, sem hluti af Rúmeníu, Rússneska 

keisaraveldinu og síðast sem hluti af Sovétríkjunum.  Ríkið er á stærð við Belgíu og á landamæri 

við Rúmeníu og Úkraínu. Landbúnaður er viðamikill í Moldóvu en 40% íbúa ríkisins vinna við 

hann. Moldóva á ríka sögu af víngerð og er stærsta víngerð sem er starfrækt neðanjarðar, 

Mileștii Mici, staðsett í Moldóvu.116 

Helstu útflutningsvörur Moldóvu árið 2023 voru m.a. vélar og vélaríhlutir, eldsneyti, kornvörur 

og grænmeti á meðan helstu innflutningsvörur eru eldsneyti, gas, rafmagnstæki og 

akstursbifreiðar. Helstu viðskiptavinir Moldóvu síðustu ár hafa verið ríki sem tilheyra Samveldi 

sjálfstæðra ríkja (e. Commonwealth of Independent States) og þeirra sem tilheyra 

                                                      
114 Busuttil S.(1993). 
115 Bajada, T., Satariano, B., Fenech, M. C., & Radmilli, R. (2022). Food security in Malta. The Round Table, 111(2), 

252-253 
116 Haynes, R (2020). Moldova: A history. London: Bloomsbury Publishing. 

Evrópusambandinu. Það eru tengsl á milli þess hverjar inn og útflutningsvörur ríkis eru og hver 

staða þróunnar í því. Þau ríki þar sem útflutningur eru aðallega hrávörur, grænmeti og ávextir 

eru oft minna þróaðari en önnur ríki.117 CIS er samveldi ríkja sem áður voru hluti af 

Sovétríkjunum, en innan samveldisins vinna þau saman m.a. að málefnum viðskipta- og 

varnarmála. Moldóva er hluti af því samveldi.118 Straumhvörf hafa hins vegar átt sér stað 

síðustu tvo áratugi þegar kemur að milliríkjaviðskiptum en árið 2005 var útflutningur til ESB 

ríkja 40,6% og innflutningur 45,3%. Útflutningur til CIS ríkja var 50,5% og innflutningur 

39,5%.119 Árið 2023 var innflutningur frá Evrópusambandsríkjum kominn upp í 48,3% og 

útflutningur 61,3% á meðan var innflutningur frá CIS ríkjunum dottinn niður í 20,4% og 

útflutningur kominn niður í 25,6%.120 Það gefur til kynna að Moldóva hefur verið að snúa sér 

meira í átt að Evrópu en til austurs. 

Staða fæðuöryggis í landinu er gæti verið betri, en það má meðal annars rekja til þess að 

landbúnaðarframleiðsla í ríkinu árið 2022 var aðeins helmingurinn af því sem hún var árið 

1989. Árlega flytur Moldóva inn 30% af þeirri mjólk sem neytt er þar, 40% af öllu smjöri og 

60% af öllum osti og skyldum vörum. Kjötframleiðsla hefur minnkað um þrefalt, 

mjólkurframleiðsla  um tæplega sexfalt og eggjaframleiðsla um tvöfalt. Kornframleiðsla hefur 

hins vegar aukist síðustu áratugi en þar sem það er útflutningsvara hefur það lítið að segja 

þegar kemur að fæðuöryggi. Fjórðungur ræktunarlands í Moldóvu fer í það að rækta 

sólblómaolíu en slík framleiðsla hefur ekki mikla þýðingu fyrir fæðuöryggi landsins. Vandi 

Moldóvu er margþættur. Hækkandi matarverð síðustu ára hefur haft áhrif en útgjöld heimila 

þar til matarinnkaupa eru um 41,9% af tekjum eða um þrefalt meira en tíðkast í 

Evrópusambandinu. Það bætir ekki úr skák að fjórðungur íbúanna búa undir fátækramörkum. 

Stór hluti búfénaðs í Moldóvu er framleiddur af smábýlum þar sem iðnaðarbúskapur er þar af 

                                                      
117 Caraman, C., & Maha, C. G. (2019). Foreign trade and the prospects of regional Integration of the republic of 

Moldova. EURINT, Centre for European Studies, Alexandru Ioan Cuza University, 6, 168-184. 
118 Eurostat (e.d.) Glossary: Commonwealth of Independent States. Sótt 2025 af 

,https://ec.europa.eu/eurostat/statistics-
explained/index.php?title=Glossary:Commonwealth_of_Independent_States_(CIS)  
119 Caraman, C., & Maha, C. G. (2019). 
120 Colesnicova, T., Iaţişin, T., & Şavga, L. (2023). Foreign trade of the Republic of Moldova: analysis, evaluation 

and perspectives. Journal of Research on Trade, Management and Economic Development, 20(2), 52-66. 

https://ec.europa.eu/eurostat/statistics-explained/index.php?title=Glossary:Commonwealth_of_Independent_States_(CIS)
https://ec.europa.eu/eurostat/statistics-explained/index.php?title=Glossary:Commonwealth_of_Independent_States_(CIS)

skornum skammti. Einnig er nýliðun í bændastéttinni áskorun sem Moldóva er að horfast í 

augu við en hún virðist ekki vera upp á marga fiska.121 

Moldóva er í mjög sérstökum aðstæðum þegar kemur að skjólsleit, en ríkið er aðildarríki að 

CIS en er um leið að sækja mikið inn á evrópska markaði. Moldóva gerir það m.a. í gegnum 

Viðamikla og fjölþátta fríverslunarsamninginn (e. Deep and Comprehensive Free Trade 

Agreement) en sá samningur lækkar tolla á fyrirtæki innan Evrópusambandsins sem flytja út 

vörur til Moldóvu. Einnig stuðlar samningurinn að því að lög og reglugerðir Moldóvu verði 

þróaðar til að samrýmast betur þeim sem ríkja innan Evrópusambandsins. Ekki falla allar vörur 

undir þann samning en verslun með sumar landbúnaðarvörur á borð við sykur, flestar 

dýraafurðir og korn eru undir sérstöku eftirliti.122 Þar með má segja að Moldóva leiti 

efnahagslegs og félagslegs skjóls hjá Evrópusambandinu meðan CIS veitir þeim öll þrjú skjólin. 

Rússland, sem er einnig hluti af CIS setti innflutningsbann á vín frá Moldóvu árið 2008 og árið 

2013 bættust kjöt og ávextir við þannig að það er hægt að setja spurningarmerki við hvort CIS 

teljist sem fullt efnahagslegt skjól.123 Einnig hefur Moldóva skrifað undir fríverslunarsamninga 

m.a. við EFTA og Tyrkland.124 

 

 

8.6 Noregur 

Noregur er ríki í Norður-Evrópu og íbúafjöldinn þar er um fimm og hálf milljón. Noregur er ekki 

í Evrópusambandinu en rétt eins og Ísland undirrituðu þeir EES samninginn árið 1994 og fengu 

þar með aðgang að sameiginlegum markaði ESB. 125 Eftir seinni heimsstyrjöldina lagði Noregur 

mikla áherslu á tryggja aðgang íbúanna að matvælum, en þjóðin upplifði matarskort í stríðinu. 

Í ljósi þess lögðunorsk stjórnvöld ríka áherslu á að tryggja tekjur bænda sem og að sjá þjóðinni 

                                                      
121 Sakovici, V., & Cazacu, V. (2022). Food security strategy of the Republic of Moldova (2023-2030) in the context 

of conceptual theoretical and practical approaches to population food supply. Relaţii internaţionale. Plus, 22(2), 
82-98. 
122Colesnicova, T., Iaţişin, T., & Şavga, L. (2023). 
123 Caraman, C., & Maha, C. G. (2019). 
124 Invest Moldova (2024). Food Processing and Livestock. Sótt 30.4.25 af https://invest.gov.md/wp-

content/uploads/2024/07/11-06-Agriculture-2024.pdf 
125 Baldur Þórhallsson. (2015). The Outsiders: Norway and Iceland. Í Caroline Howard Grøn, Peter Nedergaard, 

Anders Wivel og Caroline Grøn (ritstj.) The Nordic Countries and the European Union, bls. 56-74. Routledge. 

https://invest.gov.md/wp-content/uploads/2024/07/11-06-Agriculture-2024.pdf
https://invest.gov.md/wp-content/uploads/2024/07/11-06-Agriculture-2024.pdf

fyrir mat.  Aðeins 3% af landsvæði í Noregi er ræktað eða um ein milljón hektara. Landbúnaður 

í Noregi er lítill miðað við önnur lönd þar sem meðal sveitabýli er 20 hektarar og meðal kúabú 

er 17,6 kýr. Norsk stjórnvöld hafa í gegnum árin gert ráðstafanir í landbúnaði til þess að takast 

á við áföll sem hafa áhrif á fæðuöryggi. Meðal annars hefur sjálfbærni í þessum málum verið 

skilgreind sem hlutfallið á milli neyslu á innlendum framleiddum mat og heildarneyslu á 

matvælum mældri í orku (Kj) en það hlutfall hefur í gegnum tíðina verið í kringum 50%. Einnig 

er öflug framleiðsla á eldislaxi í Noregi en um helmingur eldislax í heiminum er ræktaður þar í 

landi, en meiri hlutinn af honum ásamt veiddum laxi sem er til manneldis er seldur úr landi. Sé 

þessi fiskur tekinn með í reikninginn hvað sjálfbærni varðar fer sú tala frá um 50% upp í 75%, 

en þetta magn af fiski er ekki talið vera skynsamlegt hlutfall af heildarmataræði. Meðalneysla 

einstaklings á fiski í Noregi er um 40 kg á ári, en árleg framleiðsla á veiddum og ræktuðum 

eldisfiski jafgildir um 475 kg á hvern íbúa. 126 Vegna legu landsins þurfti Noregur að sérhæfa 

landbúnaðinn. Á láglendinu og í austurhluta landsins myndi ræktunin á korni vera stunduð á 

meðan í norðri, í dölunum og fjörðunum, væri kvikfénaður ræktaður.127 

Noregur var einn af stofnaðilum fríverslunarsamtaka Evrópu EFTA árið 1960. Árið 1973 gerði 

Evrópubandalagið tvíhliða samninga við aðildarríki EFTA en þótt þessi samningar hafi verið 

eins í grunninn þá voru gerðar undanþágur í ljósi fjölbreytileika EFTA ríkjanna. Þetta hafði í för 

með sér fimmföldun á milliríkjaviðskiptum EFTA ríkjanna. Við undirritun EES samningsins féllu 

tvíhliða samningarnir niður þar sem EES samningurinn er marghliða.128 EES-samningurinn er 

Noregi mjög mikilvægur þegar kemur að alþjóðaviðskiptum, en  81,4% af útflutningi og um 

60,4% af innflutningi Noregs er innan EES og Sviss.129 Í ljósi aðstæðna hvað landlegu og loftslag 

varðar og þær áskoranir sem því fylgja er Noregur með þeim ríkjum sem leggja hæstu 

                                                      
126 Flaten, O., & Hisano, S. (2007). Food security policy in a food importing country: The case of Norway. Nougyou 

to Keizai (Agriculture and Economy), 73(8), 129-136. 
127 Almås, R. (2008). Agricultural history of Norway 1945-2015.Sociologia Ruralis, 24(2), 120-132. 

 
128 Sultana, T. (2018). EU-EFTA relations: an historical appraisal. Journal of European Studies (JES), 34(1). 
129 Þetta eru tölur frá 2017 en höfundur greinarinnar gerir grein fyrir því að útganga Breta úr Evrópusambandinu 

mun minnka þetta hlutfall. Af þessum 81,4% eru 22,1% útflutninga sem fara til Bretlands á meðan af 60,4% 
innflutningi eru Bretar með 4,7%. 

verndartolla í heiminum á landbúnað.130 Við inngöngu innleiddi Noregur svokallað fjórfrelsi en 

var undanskilið því þegar kom að landbúnaði og sjávarútvegi.131 

Það er ekki beint hægt að segja að Noregur hafi hafnað skjóli með því að standa utan við 

landbúnaðar- og sjávarútvegshluta fjórfrelsisins heldur væri hægt að færa rök fyrir því að 

Noregur, í ljósi sérstöðu sinnar, líti einfaldlega ekki á þennan hluta fjórfrelsisins sem skjól í 

þeim skilningi sem kenningin setur fram. Hins vegar hefur Noregur notið góðs af aðild sinni að 

EFTA og EES með fríverslunarsamningum og aðgangi að innri markaðnum. Þar sem Noregur er 

háður innflutningi þegar kemur að fæðu eru óheft viðskipti við sína helstu innflytjendur búbót 

þegar kemur að fæðuöryggi í formi efnahagslegs skjóls. Þess vegna er hægt að segja að þótt 

Noregur sé undanskilinn fjórfrelsinu í málefnum landbúnaðar og sjávarútvegs, þá leiti þeir 

skjóls í gegnum EES-samninginn. Eins og var komið inn á í kaflanum um Ísland, þá hefur EES 

samningurinn aukið samstarf aðildarríkja í menntun og rannsóknum sem er skýrt dæmi um 

samfélagslegt skjól. Hvað pólitískt skjól varðar þá hefur Noregur notið góðs af veru sinni í EFTA 

hvað fríverslunarsamninga varðar en Norðmenn hafa gert slíka samninga í gegnum samtökin, 

m.a. við Breta eftir útgöngu þeirra úr Evrópusambandinu og einnig nýlega við Indland.132 133 

8.7 Sviss 

Sviss er ríki í Vestur-Evrópu og er mannfjöldi þess á tíundu milljón.134 Þrátt fyrir að landið sé 

ekki í ESB hefur Sviss tekið ötulan þátt í fjölþjóðlegu samstarfi innan Evrópu, en ríkið var eitt 

af sjö ríkjum sem stofnuðu EFTA árið 1960 og skrifaði undir tvíhliða fríverslunarsamning við 

Evrópubandalagið árið 1972 sem svo tók gildi árið 1973.  Í maí 1992 sótti Sviss um aðild að EES 

samningnum en hann var felldur í þjóðaratkvæðagreiðslu í desember sama ár. Árið 1994 

hófust samningaviðræður á milli ESB og Sviss og árið 1999 voru undirritaðir tvíhliða samningar 

sem fólu meðal annars í sér ákvæði um frjálst flæði fólks, samgöngur og landbúnað. Ári seinna 

                                                      
130 Medin, H. (2019). Free trade agreements in a small, open country: The case of Norway. The World Economy, 

42(12), 3438-3446. 
131 Baldur Þórhallsson. (2015), The Outsiders: Norway and Iceland. bls. 56-74 
132 EFTA (e.d.). United Kingdom. sótt 31.3.24 af https://www.efta.int/free-trade/Other-trade-

agreements/United-Kingdom  
133 Norwegian Ministry of Foreign Affairs (2024) Norway enters into historic trade deal with India. Sótt 31.3.24 

af https://www.norway.no/en/india/norway-india/news-and-events/norway-enters-into-historic-trade-deal-
with-india/  
134 Federal statistical office (2025) Population Scenarios for Switzerland and Cantos 2025-2055, Sótt 15.4.25 af 

https://www.bfs.admin.ch/bfs/en/home/statistics/population.gnpdetail.2025-0560.html 

https://www.efta.int/free-trade/Other-trade-agreements/United-Kingdom
https://www.efta.int/free-trade/Other-trade-agreements/United-Kingdom
https://www.norway.no/en/india/norway-india/news-and-events/norway-enters-into-historic-trade-deal-with-india/
https://www.norway.no/en/india/norway-india/news-and-events/norway-enters-into-historic-trade-deal-with-india/
https://www.bfs.admin.ch/bfs/en/home/statistics/population.gnpdetail.2025-0560.html

var þessu samningur samþykktur í þjóðaratkvæðagreiðslu með 67,2% atkvæða.135 Árið 2021 

var Sviss fjórði stærsti viðskiptavinur Evrópusambandsins, séu inn- og útflutningstölur teknar 

saman, á eftir Kína, Bandaríkjunum og Bretlandi. Svissneskir ríkisborgarar geta, í gegnum 

tvíhliða samninga, búið og stundað vinnu hvar sem er innan Evrópusambandsins og geta 

ríkisborgarar aðildarríkja ESB gert slíkt hið sama innan Sviss. Einu skilyrðin sem eru sett í 

samninginn er að einstaklingar þurfa að hafa slysa- og heilsutryggingu, að ef þeir eru í starfi 

þarf að vera til staðar gildur starfssamningur en ef einstaklingur er atvinnulaus eða vinnur 

sjálfstætt þarf hann að hafa efni á því að standa undir sjálfum sér.136 

Árið 2017 var samþykkt í þjóðaratkvæðagreiðslu að kafla um fæðuöryggi skyldi vera bætt við 

í stjórnarskrána. Sá kafli ræðir m.a. um vernd á landbúnaðarsvæðum, vernd á 

náttúruauðlindum, innlenda framleiðslu og að milliríkjaviðskipti ýti undir sjálfbæra þróun. 

Fræðimenn hafa hins vegar bent á að sá kafli í stjórnarskránni sé óljós og þjóni meira táknrænu 

hlutverki og gæti þar með veitt Svisslendingum falskt öryggi þegar kemur að fæðuöryggi. 

Þverpólitísk samstaða  var yfir þessari viðbót við stjórnarskrána, en á mismunandi forsendum. 

Íhaldsmenn vonuðust eftir að þetta myndi leiða til verndarstefnu í landbúnaðarmálum á 

meðan frjálslyndir og framsæknir vonuðust eftir sjálfbærri þróun og sanngjarnari viðskiptum 

(e. fair trade). Óljóst orðalag gerir kaflann mjög gildishlaðinn og þar með geta mismunandi 

hópar og stjórnmálaflokkar með mismunandi skoðanir notað hann til að styðja mál sitt. Hins 

vegar eru til kaflar innan stjórnarskrárinnar sem heimila yfirvöldum að gera ráðstafanir um 

nýtingu á landsvæði í hagfræðilegum skilningi. Einnig er ákvæði um að stjórnvöld ættu að 

útvega nauðsynjavörur í krísuástandi, s.s. stríði eða í tilvikum þar sem markaðurinn getur ekki 

sinnt skyldu sinni. Það sem dregur úr krafti þessa kafla er sú staðreynd að Sviss er ekki 

fullsjálfbært ríki í ljósi þess að skortur er á landsvæði og íbúafjöldi er hár miðað við stærð 

landsins. Sviss er háð innflutningi og nær innflutningur á fæðu um milljón tonna árlega.137 

Stjórnvöld í Sviss hafa ekki setið auðum höndum þegar kemur að fæðuöryggi en í gegnum kerfi 

sem kallast fæðuframboðs- og öryggisgreiðsla (e. food supply security payments) eða FSSP  

leggja stjórnvöld fram styrkveitingar til þess að tryggja fæðuöryggi en árlega eru veittar 200 

                                                      
135  Sultana, T. (2018). EU-EFTA relations: An historical appraisal. Journal of European Studies (JES), 34(1), 40-55. 
136 Czermińska, M. (2023). Switzerland-EU Relations–between economic integration and bilateralism. Central 

European Review of Economics & Finance, 44(3), 21-44. 
137 Blattner, C. E., & Ammann, O. (2021). 54. Food security and symbolic legislation in Switzerland: a false sense 

of security?. Í Justice and food security in a changing climate, bls. 349-355. Holland: Wageningen Academic. 

milljónir svissneskra franka í málefni tengd framþróun og félagslegum þáttum. 444 milljónir 

fara í markaðsstuðning (e. market support) þegar kemur að framleiðslu og dreifingu og svo 

fara  2814 milljónir í beingreiðslur. Að meðaltali borgar FSSP um þúsund svissneskra franka, 

eða um 157.000 íslenskar krónur fyrir hvern hektara sem er nýttur undir landbúnað. Sviss 

hefur einnig gert áætlanir um að eiga birgðir af áburði handbærar og einnig að eiga birgðir af 

mat til útskömmtunar ef kæmi til neyðarástands. Ef landamæri lokast getur Sviss framleitt mat 

fyrir íbúa ríkisins sé það skoðað út frá hitaeiningafjölda en þá væri ekki tekið tillit til 

samsetningar fæðunnar né gæða hennar. Hins vegar eru veikir hlekkir í fæðuöryggi Sviss m.a. 

sú staðreynd að ríkið þarf að flytja inn áburð en áhrif þess voru rædd í kaflanum um Ísland. 

Annar veikur hlekkur er sú staðreynd að Sviss flytur inn 40% af þeim matvælum sem þar eru 

nýtt, þannig að ef til neyðarástands kæmi þyrfti landbúnaðurinn í því ríki að fylla upp í stórt 

skarð hvað það varðar. Þessir ríkisstyrkir hafa verið gagnrýndir á þeim forsendum að þeir styðja 

ekki við fæðuöryggi eins og skyldi, en í grein frá árinu 2020 eftir Anke Möhring og Stefan Mann 

komust þau að þeirri niðurstöðu að ekki sé mikill munur á framleiðslu út frá hitaeiningafjölda 

hvort sem þessir styrkir væru til staðar eða ekki. Hins vegar auka þeir innkomu sveitabýla í 

landbúnaði sem myndi leiða til viðhalds til langtíma, sem er ekki hluti af yfirlýstu markmiði 

FSSP í styrktarmálum.138 

8.8 Samanburður 

Þegar þessi lönd eru borin saman og skjól þeirra metin er vísast að skoða þær alþjóðastofnanir 

og samninga sem þau hafa gert. Þrjú af þessum löndum, Eistland, Írland og Malta eru hluti af 

Evrópusambandinu á meðan tvö þeirra, Noregur og Ísland, eru það ekki en eru engu að síður 

hluti af EFTA-EES samningum. Moldóva er hvorki í ESB, EES eða EFTA en eins og kom fram í 

kaflanum um ríkið þá er Moldóva hluti af CIS og er einnig með fríverslunarsamning, þó ekki 

með allar vörur, við ESB.  

Eins og kom fram í kaflanum um skjólskenninguna þá er skjólið sem er veitt ekki alltaf ókeypis 

og þurfa smáríkin oft að koma til móts við þær alþjóðastofnanir eða stærri ríki sem veita 

umrætt skjól. Til þess að fjármagna starfsemi Evrópusambandsins og þar með sameiginlegu 

landbúnaðarstefnuna þarf hvert aðilldarríki að leggja til fjármagn en stærsti hluti þeirrar 

                                                      
138 Möhring, A., & Mann, S. (2020). Causes and impacts of the mis-representation of agricultural policy—The 

case of food supply security payments in Switzerland. Journal of Policy Modeling, 42(2), 466-482. 

fjármögnunnar kemur að hluta af vergri þjóðarinnkomu aðilldarríkja.139 Í þessum hluta verða 

skoðaðar tölur frá árinu 2021 sem sýna, í evrum, þá upphæð sem umræddu aðildarríkin 

greiddu það ár til Evrópusambandsins og hvað þau fengu til baka í formi beingreiðslna í 

gegnum sameiginlegu landbúnaðarstefnuna. Þessar tölur segja hins vegar bara eina hlið 

sögunnar en er góð vísbending um hana þar sem hún er mælanleg. Aðrir þættir sem ekki eru 

mælanlegir á borð við rannsóknarsamvinnu og aðgang að innri markaði sambandsins eru engu 

að síður mikilvægir. Taflan140 fyrir neðan sýnir greiðslu eftirfarandi ríkja til ESB, þá upphæð 

sem þau fengu í formi beingreiðslna frá sameiginlegu landbúnaðarstefnunni, hlutfallið á milli 

greiðslunnar til ESB og beingreiðslunnar og síðast það landsvæði, í hekturum, sem er notað 

undir landbúnað í hverju landi fyrir sig. 

 

 

 

 

 

Land Greiðsla til ESB (í 

milljónum evra)141 

Beingreisla frá CAP 

(í milljónum 

evra)142 

Beingreisla CAP 

sem hlutfall af 

greiðslu til ESB 

Hektarar undir 

landbúnað (ha)143 

Eistland 307,9 258,7 84% 1.000.000 

Írland 3245,1 1533,9 47,2% 4.500.000 

Malta 151,9 20,1 13,2% 11.000 

                                                      
139 Dobreva, A. (2023). System of own resources of the European Union. European Parliament research service. 

Sótt 20.3.2024 af 
https://www.europarl.europa.eu/RegData/etudes/BRIE/2023/751480/EPRS_BRI(2023)751480_EN.pdf, 
140 Tölur frá 2021 
141 Macchi, L. (2025). Amount contributed to the budget of the European Union in 2023, by member state. 

Statista. Sótt af https://www.statista.com/statistics/316691/eu-budget-contributions-by-country/  
142 Milicevic, V. (2023). Financing of the CAP: Facts and figures. Fact sheets on the European Union. Sótt 2025 af 

https://www.europarl.europa.eu/erpl-app-public/factsheets/pdf/en/FTU_3.2.2.pdf  
143 Albert, M. (2021). The common agricultural policy in figures. Fact sheets of the EU – European Parliament. 

Sótt 2025 af https://www.academia.edu/49183154/THE_COMMON_AGRICULTURAL_POLICY_IN_FIGURES  

https://www.europarl.europa.eu/RegData/etudes/BRIE/2023/751480/EPRS_BRI(2023)751480_EN.pdf
https://www.statista.com/statistics/316691/eu-budget-contributions-by-country/
https://www.europarl.europa.eu/erpl-app-public/factsheets/pdf/en/FTU_3.2.2.pdf
https://www.academia.edu/49183154/THE_COMMON_AGRICULTURAL_POLICY_IN_FIGURES

Tafla 3. Greiðslur til Evrópusambandsins og landbúnaðarstyrkir. 

Eins og bent hefur verið á þá eru ekki alltaf tengsl á milli stærðar landsvæðis og fjölda íbúa 

þótt það sé oft þannig en það útskýrir muninn á upphæð beingreiðslna til Möltu og Írlands þar 

sem hluta hennar er úthlutað eftir stærð á landsvæði notað til landbúnaðar en engu að síður 

er Malta að fá hlutfallslega meira miðað við stærð en Eistland og Írland. 

Þegar þau tvö ríki sem eru ekki innan ESB en eru aðilar að EES samningnum eru skoðuð breytist 

myndin aðeins. Hvorki Ísland né Noregur eru með aðgengi að þeim styrkjum sem sameiginlega 

landbúnaðarstefnan býður upp á. Hins vegar er aðgengi ríkjanna tveggja að innri markaði 

Evrópu vissulegt framfaraskref þar sem það felur í sér m.a. frjáls vöruviðskipti og frjálsa för 

fólks.144 

 

9 Niðurstaða 

Þegar allar þær forsendur sem hafa verið lagðar til grunvallar eru skoðaðar sést að smáríki leita 

skjóls þegar kemur að fæðuöryggi. Þegar saga Íslands var skoðuð var greinilegt að Noregur 

hafði veitt það skjól með flutningi á matvælum til landsins og Bretland og Bandaríkin höfðu 

veitt okkur skjól á ófriðartímum 20. aldar. Nútíminn einkennist af opnum mörkuðum þar sem 

smáríki í Evrópu geta nálgast matvæli nánast óhindrað frá mörkuðum stærri ríkja eða í gegnum 

innri markað Evrópusambandsins, gefið að þau séu aðildarríki ESB eða hafi undirritað EES 

samninginn. Flest þau smáríki sem voru borin saman áttu það sameiginlegt að vera annaðhvort 

í ESB eða hafa undirritað EES-samninginn en eftir stóðu Moldóva sem tilheyrir hvorki EES eða 

ESB og svo Sviss sem hefur gert tvíhliða samninga við ESB og er í EFTA. Það gefur auga leið að 

það takmarkaði rannsóknina töluvert en varpaði engu að síður ljósi á mikilvægi þess 

efnahagslega skjóls sem þær stofnanir veittu. Það væri óskandi ef fleiri smáríki utan ESB/EES 

væru skoðuð í þessu samhengi til að fá skýrari mynd af skjólsleitinni. Aðgangur að mörkuðum 

er frumforsenda þess að framboðshliðin (e. availability dimension), aðgengishliðin (e. 

accessibility dimension) og stöðugleikahliðin (e. stability dimension) af fæðuöryggi séu 

tryggðar. Það mætti einnig færa rök fyrir því að Moldóva líti á aukinn Evrópusamruna sem visst 

                                                      
144 Baldur Þórhallsson (2015). Þátttaka Íslands í Evrópusamrunanum. Í Auðunn Arnórsson, Baldur Þórhallsson, 

Pia Hansen og Tómas Joensen (ritstj.), Saga Evrópusamrunans - Evrópusambandið og þátttaka Íslands, bls. 112. 
Reykjavík: Háskólaútgáfan. 

efnahagslegt skjól í ljósi þeirra straumhvarfa sem hafa átt sér stað þar sem ríkið, sem stundaði 

mestöll viðskipti sín við CIS ríkin, hefur leitað meira í átt að ESB síðustu ár. 

Það er ekki aðeins aðgangur að mörkuðum sem hefur farsæl áhrif á fæðuöryggi þjóða heldur 

er þekking einnig mikilvæg þar sem hún tryggir tækniframfarir sem geta reynst vel þjóðum 

sem hafa takmarkaða matarframleiðslugetu. Eins og bent var á í skýrslu Landbúnaðarháskóla 

Íslands væri æskilegt að hefja kynbætur á korni sem hægt væri svo að rækta á Íslandi145, en 

alþjóðlegt samstarf háskóla í þeim rannsóknum gæti reynst smáríkjum vel. Einnig hefur frjálst 

flæði vinnuafls þótt vera mikilvægt en samkvæmt tölum frá 2019 voru 55% þeirra sem unnu 

við fiskiðnað útlendingar. Í landbúnaði og skógrækt er þessi tala 15% og þegar kemur að 

matvæla- og drykkjarvöruiðnaði er hlutfallið 46%.146 Það gefur til kynna mikilvægi þess að 

íslensk matvælaframleiðsla hafi aðgang að erlendu vinnuafli sem er tryggt þegar smáríki hefur 

aðgang að öruggu samfélagslegu skjóli, eins og raunin er með aðild Íslands að EES-

samningnum. Eins og kom fram í kaflanum um Moldóvu er landbúnaður ríkisins tiltölulega 

vanþróaður, enda er samfélagslegt skjól þar af skornum skammti.  Öll ríkin sem eru skoðuð í 

ritgerðinni fyrir utan Moldóvu hafa semsagt aðgengi að vinnuafli í gegnum frjálsa för vinnuafls, 

Eistland, Írland og Malta í gegnum ESB, Noregur og Ísland í gegnum EES og Sviss í gegnum 

tvíhliða samninga við ESB. 

Smáríki þurfa ekki síst á pólitísku skjóli að halda. Lítil stjórnsýsla er steinn í götu framfara og 

nauðsynlegra aðgerða sem er smáríkinu til heilla. Í baráttunni gegn loftslagsbreytingum er 

mikilvægt að ríki, stór sem smá, leggi sitt á vogarskálarnar til þess að afstýra þeim hörmungum 

sem af  þeim stafa.  EIns og kom fram í ritgerðinni hafa alþjóðastofnanir á borð við ESB tekið 

stór skref í þeim málum. Það er samstarf sem smáríkin bæði taka þátt í og græða á þar sem sú 

barátta er lykilatriði í því að tryggja sjálfbærni í landbúnaði og þar með tryggja fæðuöryggi. 

Einnig getur pólitískt skjól tryggt smáríkjum hagstæða viðskiptasamninga í sambandinu. Þegar 

allt er tekið saman sést að smáríki leita skjóls að miklu leyti þegar kemur að fæðuöryggi. Hægt 

er að nota skjólskenninguna til að útskýra hegðun smáríkja í fæðuöryggismálum. Eins og komið 

hefur fram er ekkert skjól ókeypis, en það er hins vegar nauðsynlegt fyrir afkomu smáríkja 

                                                      
145 Landbúnaðarháskóli Íslands (2021) Fæðuöryggi á Íslandi - Skýrsla unnin fyrir atvinnuvega- og 

nýsköpunarráðuneytið, Rit LBHÍ  nr. 139, bls. 13 
146 Guðjón Einarsson (2022, 14. október) Yfir helmingur erlent vinnuafl, Bændablaðið, sótt 2025 af  

https://www.bbl.is/skodun/a-faglegum-notum/yfir-helmingur-erlent-vinnuafl  

https://www.bbl.is/skodun/a-faglegum-notum/yfir-helmingur-erlent-vinnuafl

þegar kemur að fæðuöryggi og er þar með réttlætanlegur fórnarkostnaður. Það hefur líka sést 

á síðustu misserum þar sem við, íbúar þessarar plánetu höfum farið í gegnum heimsfaraldur, 

stríð í Evrópu og nú síðast tollastríð Donald Trumps Bandaríkjaforseta. Allt þetta hefur haft 

áhrif á stöðu fæðuöryggis í heiminum, sérstaklega fyrir smáríki.  

